
Къэбэрдей-Балъкъэр Республикэм 
и къэрал дамыгъэхэр тыным и IуэхукIэ

Къэбэрдей-Балъкъэр Республикэм
и Iэтащхьэм и Указ

Мэкъумэш хозяйствэм и зыужьыныгъэм хэлъхьэныгъэшхуэ 
зэрыхуищIам икIи илъэс куэд лъандэрэ хьэлэлу зэрылажьэм 
папщIэ цIэ лъапIэхэр яфIэщын:

«Къэбэрдей-Балъкъэр Республикэм
егъэджэныгъэмкIэ щIыхь зиIэ и лэжьакIуэ»

Ехъутэныдж Мухьэмэд Александр и къуэм - «КIуэкIуэ                 
В. М. и цIэр зезыхьэ Къэбэрдей-Балъкъэр мэкъумэш къэрал 
университет» егъэджэныгъэ нэхъыщхьэмкIэ федеральнэ 
къэрал бюджет егъэджэныгъэ IуэхущIапIэм и егъэджэныгъэ-
методикэ управленэм и унафэщIым,

«Къэбэрдей-Балъкъэр Республикэм
и мэкъумэш хозяйствэм щIыхь зиIэ и лэжьакIуэ»

Бай Арсен Хьэбил и къуэм - «Ветеринар медицинэмкIэ 
Къэбэрдей-Балъкъэр центр» - «ВетеринариемкIэ Налшык 
 къалэ центр» къэрал кIэзонэ IуэхущIапIэм и Кэнжэ щIыналъэ 
ветеринар еIэзапIэ къудамэм и унафэщIым,

Хуламханов Мухьэммэт Узеир и къуэм - жэуаплыныгъэ 
зэпэгъэщхьэхукIэ зиIэ «Заря» мэкъумэш IуэхущIапIэ» Iэна-
тIэм и Iэщыхъуэм.

  Къэбэрдей-Балъкъэр Республикэм
  и Iэтащхьэ                                КIУЭКIУЭ  Казбек
Налшык къалэ
2023 гъэм жэпуэгъуэм и 3-м
№99-УГ

КъБР-м и Iэтащхьэ КIуэкIуэ Казбек хэтащ 
УФ-м и Правительствэм ЩIыналъэхэм зе-
гъэужьынымкIэ и комиссэм и Президиумым    
и зи чэзу зэIущIэм. Видеоконференц Iэмал кIэ 
ар иригъэкIуэкIащ вице-премьер Хуснуллин 
Марат. ЗэIущIэм хэтахэр тепсэлъыхьащ Уры-
сейм щIэуэ къыхыхьа щIыналъэхэр зэIузэпэщ 
ящIыным епха проектхэр гъэзэщIа зэрыхъум.

УФ-м и Президентым 2022 гъэм къалэн 

къызэрыщищIам тету, Къэбэрдей-Балъкъэрыр 
Херсон областым хыхьэ Скадовск, Голая Прис-
тань къалэхэм къедза муниципальнэ щIына-
лъэхэм зыкъаужьыжынымкIэ ядоIэпыкъу. Ды-
зэрыт илъэсым МФЦ-хэр зыщIэс унэхэр, школ-
хэм я зым хэт медицинэ пэшыр, амбулаторэхэр, 
псэупIэ инфраструктурэр зэрахьэнущ. Лэжьы-
гъэхэр зытраухуа пIалъэм тету йокIуэкI, КъБР-
мрэ Херсон областымрэ я къулыкъущIэхэр 
зэрыщIэ зэпытщ.

Ныбжьэгъу лъапIэхэ!
Си гум къыбгъэдэкIыу сынывохъуэхъу фи IэщIагъэм и 

 махуэшхуэмкIэ - Мэкъумэш хозяйствэмрэ ерыскъыпхъэхэм 
елэжь промышленностымрэ я лэжьакIуэхэм и махуэмкIэ!

Агропромышленнэ комплексыр Къэбэрдей-Балъкъэрым и 
экономикэм мыхьэнэшхуэ дыдэ зиIэ и IэнатIэхэм ящыщ зыщ. 
Фэ фи лэжьыгъэ мытыншым жылагъуэм пщIэшхуэ дыдэ 
 хуещI. Илъэс къэс ехъулIэныгъэ инхэр къывохь, ерыскъы 
 шынагъуэншагъэр гъэбыдэным, цIыхухэм я псэукIэр егъэ-
фIэкIуэным къыпхуэмылъытэн хуэдиз хэлъхьэныгъэ хувощI.

Ди къэралым и адрыщIкIэ санкцэхэмкIэ къыщыттракъузэ 
нобэрей зэман гугъум республикэм и мэкъумэш хозяйствэм-
рэ ерыскъыпхъэхэм елэжь и промышленностымрэ я Iэда-
къэщIэкIхэм зэпымыууэ хагъахъуэ. Нэхъапэм зэи къаймы-
хъулIа гъавэ бэв кърахьэлIащ. Дэ ерыскъыпхъэ нэхъыщ хьэ-
хэмкIэ къанэ щымыIэу езыхэм зыкъызыдогъэпэщыж. Фи 
 IэдакъэщIэкIхэм ди щIыналъэм и адрыщIкIэ щIэупщIэшхуэ 
щаIэщ. Ар щыхьэт тохъуэ и фIагъым, нэгъуэщIхэм зэрапи-
мыкIуэтым. А псори занщIэу я Iэужьщ фызэрегугъуам, фи 
 къарум фемыблэжу фызэрылэжьам.

ФIыщIэ фхуэсщIыну сыхуейщ фи IэщIагъэм куууэ зэ-
рыхэфщIыкIым, жэуаплыныгъэ фхэлъу абы фызэрыбгъэ дэ-
тым, къыхэфха IэнатIэмрэ фыщалъхуа щIыналъэмрэ фIыуэ 
зэ рыфлъагъум папщIэ.

Мыхьэнэшхуэ иIэщ зэвгъэгъуэта псынщIагъым дяпэкIи 
кIэрывмыгъэхуным. Ди лъэныкъуэкIэ дэ дяпэкIи мэкъу мэ-
шыщIэхэм дегугъуу защIэдгъэкъуэнущ, IэнатIэм инвести-
цэхэр къыхалъхьэным тедгъэгушхуэнщ, зыхуейхэр ягъуэту 
щып сэун папщIэ иджырей тыншыгъуэхэр къуажэм къа-
щыхузэIутхынущ.

Си гум къыбгъэдэкIыу сынывохъуэхъу ехъулIэныгъэхэр 
къэф хьыну, лъагапIэщIэхэм фынэсыну, узыншагъэ быдэ, 
фIыгъуэ фиIэну.

Налшык дэт курыт школ №33-м и гупэм деж къыщызэIуахащ 
ЕгъэджакIуэм и фэеплъ. Ар ирагъэхьэлIащ ЕгъэджакIуэм и 
махуэм. ГуфIэгъуэ пэкIум хэтащ КъБР-м и Iэтащхьэ КIуэкIуэ 
Казбек, КъБР-м и Парламентым и УнафэщI Егоровэ Татьянэ, 
Налшык къалэ администрацэм и лIыкIуэхэр, министрхэр, де-
путатхэр, республикэм и нэхъы жьыфIхэр, егъэджэныгъэм и 
ветеранхэр, егъэджакIуэхэр, журналистхэр. Школ гупэм ща-
гъэувыну скульптурэр къыхахын папщIэ абы и проектхэм 
щызэхуеплъа зэпеуэ щрагъэкIуэкIащ республикэм. Абы щы-
текIуа скульптор Уэрэзей Аслъэн и IэдакъэщIэкIыр Налшык 
зыгъэдахэ фэеплъхэм ящыщ зы хъуащ. 

ЩIэныгъэм и лъабжьэр
ягъэтIылъ къудейкъым

гъэмкIэ щIыхь зиIэ и лэжьакIуэ 
КIэрашэ Нинэрэ. 

ГуфIэгъуэ Iуэхум хэтхэм, егъэ-
джакIуэхэм псалъэ гуапэкIэ 
 захуигъэзащ КъБР-м и Iэтащ-
хьэ КIуэкIуэ Казбек. 

- Ди нэхъыжьыфIхэ, ди ныб-

жьэгъухэ! Егъэджэныгъэм зи 
гъащIэмрэ зи гуащIэмрэ те зыу-
хуахэм сынывохъуэхъу фи ма-
хуэмкIэI ИпэжыпIэкIэ, нобэ ма-
хуэ лъапIэщ. Псом япэу до-
гъэлъапIэ, фIыщIэ яхудощI, я 
щIыхьыр доIэт ди япэ егъэ-
джакIуэхэм. Адэ-анэхэм яхуэ-
дэщ щIэныгъэм лъэбакъуэ хы-
дэзыгъэча егъэджакIуэфIхэр. 
ЦIыхубэм я гъащIэм егъэджа-
кIуэм щигъэзащIэ къалэным -
рэ щиIэ мыхьэнэмрэ къэп-
лъытэну гугъущ. ЕгъэджакIуэм 
щIэныгъэм и лъабжьэр игъэ-
тIылъ къудейкъым, атIэ са -
бийм и хьэл-щэныр епсыхь. 
Абы псом хуэмыдэу мыхьэнэ 
иIэщ нобэ, дуней псор лъэ-
пощхьэпо зэхуэмыдэхэм щы-
пэщIэувэ зэманым. Егъэджа-
кIуэ лъапIэхэ, дыгъуасэ фэ 
гъэсэныгъэрэ ущиерэ зэфта-
хэм, евгъэджахэм нобэ ди 
 Хэкур яхъумэну къахуихуащ. 
Егъэ джакIуэм и фэеплъыр 
къы зэIутхыныр фи пщIэмрэ  
фи щIыхьымрэ зэрыдгъэлъа-
пIэ зы Iэмалщ. Мыр я фэеплъщ 
20 - 30 гъэхэм я унагъуэхэр 
ящIыгъуу Къэбэрдей-Балъкъэ-
рым егъэджэныгъэр, экономи-
кэр, псэукIэр къаIэтын папщIэ 
къэIэпхъуауэ щытахэми. Псоми 
фощIэ, ди къэралым и Пре-
зидент Путин Владимир 2023 
гъэр ЕгъэджакIуэмрэ унэтIа-
кIуэмрэ я илъэсу зэригъэувар. 
Ди республикэм мы гъэм фэ-
еплъыр къызэрыщызэIутхари 
нэ щэнэ дахэщ. Тхьэм фи-
гъэпсэу! - жиIащ Iэтащхьэм. 

(КIэухыр 2-нэ нап.)

ЕГЪЭДЖАКIУЭМ и фэеп-
лъыр къызэIуахащ Къэбэрдей-
Балъкъэрым и Iэтащхьэ КIуэ-
кIуэ Казбекрэ педагогикэ лэ-
жьыгъэм и ветеран, РСФСР-м 
цIыхубэ егъэджэныгъэмкIэ и 
отличник, КъБР-м егъэджэны-

КъБР-м и Iэтащхьэр Мэкъумэш
хозяйствэмрэ ерыскъыпхъэхэм

елэжь промышленностымрэ
я лэжьакIуэхэм я махуэмкIэ

ЗЭРЕХЪУЭХЪУР

Щоджэн Хь.М. Къэбэрдей-Балъкъэр Республикэм и
ЩIыхь тхылъыр етыным и IуэхукIэ

Къэбэрдей-Балъкъэр Республикэм
и Iэтащхьэм и Указ

Мэкъумэш хозяйствэм и зыужьыныгъэм хэлъхьэныгъэшхуэ 
зэрыхуищIам икIи илъэс куэд лъандэрэ хьэлэлу зэрылажьэм 
 папщIэ Къэбэрдей-Балъкъэр Республикэм и ЩIыхь тхылъыр 
етын Щоджэн Хьэсэн МэчрэIил и къуэм - «Ветеринар меди-
цинэмкIэ Къэбэрдей-Балъкъэр центр» - «ВетеринариемкIэ Бахъ-
сэн район центр» къэрал кIэзонэ IуэхущIапIэм и «Хеймащэ» вете-
ринар еIэзапIэ къудамэм и ветеринар фельдшерым.

  Къэбэрдей-Балъкъэр Республикэм
  и Iэтащхьэ                                       КIУЭКIУЭ  Казбек
Налшык къалэ
2023 гъэм жэпуэгъуэм и 5-м
№100-УГ

ЕхъулIэныгъэм 
и илъэсхэр

ЕгъэджакIуэм и дунейпсо 
махуэм ирихьэлIэу КъБР-м и 
Iэтащхьэ КIуэкIуэ Казбек 
 Налшык дэт курыт школ №33-м 
и медиацентрым щахуэзащ 
рес публикэм и егъэджакIуэ 
нэхъыфIхэм ящыщ куэдым. 
Зэхуэсым щытепсэлъыхьащ 
щIыналъэм и егъэджэныгъэ 
IэнатIэр зэрыт щытыкIэм, ар 
адэкIи егъэфIэкIуэнымкIэ 
щы Iэ хэкIыпIэхэмрэ Iэмал-
хэмрэ ягъэнэхуащ. 

ЗЭIУЩIЭМ хэтащ егъэджа-
кIуэхэм я федеральнэ, щIына-
лъэпсо, щIыпIэ зэпеуэ зэмы-
лIэужьыгъуэхэм щытекIуа, къы-
щыхэжаныкIа IэщIагъэлIхэр. 
Апхуэдэхэт Къэшэж Аслъэн, 
Шэшэн Рузаннэ, Дол Руслан, 
Жантудуев Рустам, Щэрмэт 
Мариянэ, Беккиевэ Мёлек, Лу-
кьяевэ Жаннетэ, КъуэщIысо-
къуэ Каринэ, КIущ Iэсият, Лу 
Миланэ, Даур Каринэ, Сабеш-
кинэ Ксение, Айшаев Кязим, 
Щэмырзэ Марианнэ, «КъБР-м 
и психолого-педагогикэ клас-
схэр» проектым и зэгъэуIуакIуэ 
Дудкэ Галинэ, егъэджакIуэ ныб-
жьыщIэ Хьэмыкъуэ Миланэ, 
егъэджакIуэ унагъуэм я лIыкIуэ 
Петровэ Иринэ, «Пэрытхэм я 
зэщIэхъееныгъэ» РДДМ-м Шэ-
рэдж щIыналъэм щиIэ къуда-
мэм и пашэ Мокаевэ Айзэ, 
Бахъ сэн къалэм егъэджэны-
гъэмкIэ и департаментым 
 об  щест воз наниемкIэ ЕГЭ лэ-
жьы гъэхэм хэплъэ и комиссэм 
и унафэщI Хьэжы Лерэ сымэ. 

КъБР-м егъэджэныгъэмрэ 
щIэныгъэмкIэ и министр Езауэ 
Анзор, КъБР-м и Парламентым 
и депутат Емуз Нинэ, курыт 
школ №33-м и унафэщI Блэ-
ныхь Казбек сымэ къызэхуэса-

хэр щагъэгъуэзащ республи-
кэм и егъэджэныгъэ IэнатIэр 
мы зэманым зэрыт щытыкIэм. 
ЗэрыжаIамкIэ, ди республикэм 
егъэджэныгъэ IэнатIэм щы-
пэрытщ IэщIагъэлI мин 18-м 
щIигъу. Абыхэм ящыщу мини 
10,7-р егъэджакIуэщ. ЦIыху ми-
ни 3-м щIигъум хуагъэфэщащ 
Урысей Федерацэм, Къэбэр-
дей-Балъкъэр Республикэм 
 къаб гъэдэкI къэрал дамыгъэ-
хэр, щIыхьыцIэ лъагэхэр. 

Республикэм и Iэтащхьэр 
къыщыпсалъэм къыхигъэбел-
джылыкIащ егъэджэныгъэ Iэ-
натIэр къэралым иригъэкIуэкI 
социальнэ политикэм мыхьэ-
нэшхуэ щызиIэ, увыпIэшхуэ 
щызыубыд Iыхьэу зэрыщытыр. 
Абы къыхэкIыу IэнатIэм ще-
кIуэкI Iуэхугъуэ псоми, унафэр 
зэрыщызэрагъакIуэри хэту, гу-
лъытэшхуэ дапщэщи зыхуащI-

хэм ящыщщ. Ар егъэ фIэ-
кIуэным хуэгъэпса хэкIыпIэ хэм-
рэ Iэмалхэмрэ егъэджакIуэ-
хэмрэ къэрал унафэщIхэмрэ 
сыт щыгъуи зэгъусэу яубзыху. 

ЗэIущIэм щыжаIахэм къы-
дыщIагъуу, къызэпкърахыу зэ-
хуэсым къыщыпсэлъащ егъэ-
джакIуэхэри, я еплъыкIэхэмрэ 
Iуэху зехьэкIэхэмрэ наIуэ къа-
щIу. ЕгъэджакIуэхэр зытепсэ-
лъыхьа Iуэхугъуэхэм ящыщ 
куэдым гулъытэ хуищIащ КIуэ-
кIуэ Казбек. Апхуэдэхэщ, къап щ-
тэмэ, дерс нэужьым егъэ-
джакIуэхэм ирагъэкIуэкI класс 
сыхьэтхэм, IэщIагъэхэм щыхуа-
гъасэхэм, нэгъуэщI лэжьыгъэ-
ми улахуэ пэкIуэн зэрыхуейр. 
Апхуэдэу зэхуэсым къыщыхалъ-
хьащ Анэдэлъхубзэр езы-
гъэджхэм я урысейпсо зэпеуэм 
и щIыналъэ Iыхьэм щытекIуам-
рэ абы къыхэжаныкIахэмрэ 

 КъБР-м и Iэтащхьэм къыб-
гъэдэкI саугъэтыр зратхэм хэ-
гъэхьапхъэу. Республикэм и Iэ-
тащхьэм къалэн ящищIащ а 
Iуэхугъуэхэр тэрэз ящIыну. Къи-
нэмыщIауэ, хэплъэнущ унагъ-
уэхэм ядэ лэжьэнымрэ психоло-
го-педагогикэ классхэмкIэ центр 
къы зэIухыным и проектым. 
Абы Iэмал къитынущ республи-
кэм ща хуримыкъу психологхэм 
я бжыгъэм хагъэхъуэну, апхуэ-
дэуи щытыкIэ гугъум ихуа шко-
лакIуэхэм дэIэпыкъуныгъэ ягъуэ-
тынущ. Программэм и лейуэ 
ныбжьыщIэхэм школхэм зэра-
щыдэлэжьэнуми зрагъэубгъу-
нущ. Абы папщIэ еджапIэхэм 
Iэмал псори яIэщ. 

ЩIыналъэм и пашэм гунэс 
щыхъуащ егъэджакIуэ ныб-
жьыщIэхэм я зэпеуэ егъэ-
кIуэкIыпхъэу зэрыжаIари, егъэ-
д жэныгъэр езыгъэфIакIуэ про-

ектхэм мылъку хуаутIыпщын 
 зэ ры хуейри, дзэ-хэкупсэ Iуэху-
хэм кIэ щIэблэм щадэлажьэ цен-
трхэр зыгъэпсэхугъуэ лъэ хъэ нэм 
лагерхэм къыщызэгъэ пэ  щып-
хъэу къызэрыхалъ хьа ри. Естест-
веннэ щIэныгъэ хэр - физикэр, 
хи миер,  би ологиер - школ хэм 
щезы  гъэджхэм я зэ фIэкI хэр фе-
деральнэ еджапIэ нэхъыщ хьэ-
хэм щыхагъэхъуэну зэраубзы-
хум, а предметхэмкIэ студентхэр 
школхэм прак тикэ къэ гъэ кIуэ-
ным арэзы техъуащ ар. 

Зэхуэсым зи гугъу щащIахэм 
ящыщщ егъэджакIуэхэм я ула-
хуэм адэкIи хэгъэхъуэным, Iэ-
щIагъэлIхэр школым ешэлIэ-
нымкIэ политикэм, еджакIуэхэр 
тхылъхэмкIэ къызэгъэ пэщы-
ным ехьэлIахэри. Республикэм 
и унафэщIым зэрыжиIамкIэ, а 
унэтIыныгъэхэм ящыщ дэт-
хэнэми гулъытэ щыхуащI щIы-
налъэм, абыхэмкIэ ирагъэ-
кIуэкI лэжьыгъэхэм адэкIи жы-
джэру пащэнущ. 

ЕгъэджакIуэхэм фIыщIэ ин 
хуащIащ республикэм и уна-
фэщIхэм, курыт школыщIэхэр 
зэраухуэм, щыIэхэр зэрызэра-
гъэпэщыжым папщIэ. Абы, 
шэч хэмылъу, егъэджэныгъэм 
и фIагъыр къеIэт. КIуэкIуэ Каз-
бек къыхигъэщащ 2026 гъэм и 
кIэух пщIондэ ди республикэм ит 
школ псори щIэрыщIэу зэ гъэ-
пэщыжа зэрыхъунур. Уна фэщI-
хэр йолэжь сабий гъэсапIэхэр 
зыхуей хуэгъэзэным хуэ гъэп са 
щIыналъэпсо программэми.

ЗэIущIэм и кIэухыу КIуэкIуэ 
Казбек егъэджакIуэхэм фIыщIэ 
яхуищIащ къыхалъхьэ жэр-
дэмыфIхэм папщIэ. Ахэр, дауи, 
сэбэпышхуэ хъунущ республи-
кэм и егъэджэныгъэ IэнатIэр 
адэкIи егъэфIэкIуэнымкIэ. 

ЩIэныгъэм и лъабжьэр 
ягъэтIылъ къудейкъым

(КIэухыр. ПэщIэдзэр 1-нэ нап.).
- ЕгъэджакIуэхэм си гуапэу сынывохъуэхъу фыузыншэу, Iэ-

натIэм щIэщыгъуэ хэфлъхьэу, IэщIагъэм гукъыдэж къы-
хэфхыу, еджакIуэ цIыкIухэм я зэфIэкIхэмрэ ехъулIэныгъэ-
хэмрэ фыщыгуфIыкIыу фылэжьэну! Налшыки, республи-
кэри, къэралри зэрыгушхуэн цIыху еджа куэд диIэну Тхьэм 
жиIэ! ФIыщIэ ин хузощI егъэджакIуэм и щIыхькIэ фэеплъ 
гъэувыныр зигу къэкIахэми, ар дэзыIыгъахэми, зи Iэдакъэ 
къыщIэкIами, нобэрей зэIущIэ дахэм зыкърезыгъэхьэлIахэ-
ми. ЕгъэджакIуэ IэщIагъэм хэлъщ гуапагъэрэ псэ хуаба-
гъэрэ, - жиIащ КIэрашэ Нинэ. 

ГуфIэгъуэ пэкIум къыщыпсэлъащ Зауэмрэ лэжьыгъэмрэ, 
IэщэкIэ ЗэщIэузэда къарухэмрэ хабзэхъумэ IэнатIэхэмрэ я 
ветеранхэм я Налшык къалэ советым и тхьэмадэ Абдулаев 
Мустэфа. 

- Урысейм и махуэшхуэ нэхъ лъапIэ дыдэхэм ящыщщ Егъэ-
джакIуэм и махуэр. Мы дунейм IэщIагъэ нэхъыщхьэ дыдэу 
тетыр егъэджакIуэм ейрщ. ИгъащIэ лъандэрэ апхуэдэу 
къызолъытэ. Хэку зауэшхуэр къэзызэуар егъэджакIуэщ, фи 
фIэщ фщIы!Сыту жыпIэмэ, зауэ лыгъэм Iэщэ зыIыгъыу  
Iухьахэр хэкупсэу зыгъэсар егъэджакIуэхэрщ. 

Сэ фIыщIэ сощI курыт еджапIэхэм щIэх-щIэхыурэ сызэ-
рырагъэблагъэм, еджакIуэ цIыкIухэм сызэрыIуагъащIэм па-
пщIэ. Ахэр зыщIэс классым илъэс 90 си ныбжьу сыщIыхьэми, 
сыкъыщыщIэкIыжым деж илъэс 50 фIэкIа сымыхъуу къыс-
щохъу. Апхуэдизу щIалэ сыкъащIыж апхуэдэ зэIущIэхэм, 
щIалэгъуэм и къарур къызоIэзэ, сепсыхь. Школхэм гуапэу 
къыщытIуощIэ егъэджэныгъэм и лэжьакIуэхэр, «лIыхъужьы-
гъэм и дерсхэр» едгъэкIуэкIыну дыкIуа нэужь. НыбжьыщIэ 
цIыкIухэм я нэм дыщIэплъэу ягурыдогъаIуэ къэкIуэнур езы-
хэм зэрелъытар, хьэл-щэн дахэ зыхалъхьэн зэрыхуейр. 

Республикэм и Iэтащхьэми, егъэджэныгъэм зи гуащIэ 
хэзылъхьэ къулыкъущIэхэми фIыщIэ ин яхузощI къалэхэмрэ 
щIыналъэхэмрэ щыIэ школхэр зыхуей зэрыхуагъазэм, щIэ-
хэри зэраухуэм щхьэкIэ. Сабийхэм щIэныгъэм зратыным те-
ухуауэ къызыхуэтыншэхэщ нобэ. Дэ дыщеджэм тетради ша-
къэи диIэтэкъым - кIэгъуасэкIэ дытхэрт. 

Узыншагъэ, ехъулIэныгъэ, насып Тхьэм къывит! - жиIащ 
абы. 

ГуфIэгъуэ пэкIум хэтхэм ЕгъэджакIуэм и фэеплъ къызэIуа-
хам удз гъэгъахэр тралъхьащ. 

ГУГЪУЭТ Заремэ. 

Жэпуэгъуэм и 5-м Адыгейм щаIэт респуб-
ликэр къызэрыунэхурэ илъэс 32-рэ зэрыри-
къур. КъБР-м и Iэтащхьэ КIуэкIуэ Казбек а ма-
хуэ лъапIэмкIэ ехъуэхъуащ Адыгейм и 
УнафэщI КъумпIыл Муратрэ республикэм и 
цIыхубэмрэ. 

   - Мыхьэнэшхуэ зиIэ, къэралым щагъэлъапIэ 
мы махуэшхуэм IупщIу къегъэлъагъуэ Адыгейм 
автоном республикэ зэращI лъандэрэ къикIуа 
гъуэгуанэр, нэмыцэ-зэрыпхъуакIуэхэм ятекIуэу 
лъэпкъ хозяйствэм зыкъиужьыжын щыщIидзам 
щегъэжьауэ, нобэр къыздэсым хузэфIэкIар. 

«Туризмэмрэ гъэхьэщIэн IэнатIэмрэ» 
лъэпкъ проектыр ди республикэм гъэзэщIа 
зэ рыщыхъум теухуа зэIущIэ иригъэкIуэкIащ 
КъБР-м и Iэтащхьэ КIуэкIуэ Казбек.

ЗЭIУЩIЭМ хэтащ КъБР-м и Правительствэм и 
УнафэщI Мусуков Алий, абы и япэ къуэдзэ                      
Къуныжь МуIэед, КъБР-м курортхэмрэ тури-
змэмкIэ и министр ЩоджэнцIыкIу Мурат.

КIуэкIуэ Казбек зэрыжиIамкIэ, зи гугъу ящIа 
лъэпкъ проектыр УФ-м и Президентым и уна фэ-
кIэ зэхалъхьащ икIи Путин Владимир иджыбла-
гъэ Дербент щыкIуам Кавказ Ищхъэрэм туриз-
мэм зыщегъэужьыным щхьэхуэу тепсэлъыхьауэ 
щытащ. «Туризм IэнатIэр ди щIыналъэ эко но ми-
кэм щIэгъэкъуэн зэрыхуэхъум хэхъуэ зэпытщ, 
дяпэкIи нэхъри егъэфIэкIуапхъэщ. Иджыпсту ди 
къалэн нэхъыщхьэр туристхэр здэщыIэну 
хьэщIэщхэр нэхъыбэ щIынырщ, сыт щхьэкIэ жы-
пIэмэ, Къэбэрдей-Балъкъэрым зыгъэпсэхуакIуэ 
къакIуэхэм я бжыгъэм хохъуэ», - къыхигъэщащ 
Iэтащхьэм. 

Гъэмахуэ мазищым турист мин 600 къэкIуащ 
КъБР-м. Ар нэгъабэ и апхуэдэ пIалъэм елъытауэ 
процент 25-кIэ нэхъыбэщ. БлэкIа мазийм цIыху 
мелуан 1,1-рэ хьэщIапIэ щыIащ ди лъахэм, ар 
нэгъабэ елъытауэ процент 20-кIэ нэхъыбэщ. 
Iуащ хьэмахуэ лъапэ и бгы-лыжэ зыгъэпсэхупIэм 
и закъуэ цIыху мин 740-рэ щыIащ. Илъэсым и 
кIэм туристхэм я бжыгъэр мелуан 1,4-рэ хъуну 
хуа гъэфащэ. 

Республикэр туризмэм ехьэлIа лъэпкъ проек-
тым 2022 гъэ лъандэрэ хэтщ. ИкIи мы гъэм ар 
хэхуащ модульнэ хьэщIэщхэр ящIын папщIэ суб-
сидие нэхъыбэ зыхуаутIыпща щIыналъитхум. 
Абы папщIэ ди республикэм къыIэрыхьэнущ 
сом мелуан 755,8-рэ. АбыкIэ кемпингхэр, хьэ-
щIэщ зэхэтхэр, хьэщIэщ пщIантIэхэр, эко-парк-
хэр, зыгъэпсэхупIэхэр ящIыну я мурадщ. Апхуэдэ 
щIыпIэу 51-рэ яухуэнущ, абы пэш 582-рэ иIэнущ. 
ХьэщIэщхэр щащIынущ Налшык къалэм, Прох-
ладнэ, Дзэлыкъуэ, Iуащхьэмахуэ, Шэрэдж, 
Шэджэм, Аруан районхэм икIи 2024 гъэм и кIэ 
хъуху яухыну я мурадщ. 

Егъэджэныгъэм и фIагъыр

Иджырей Адыгейр Урысейм нэхъ дахэу ит щIы-
налъэхэм язщ, жыджэру зиужьу, проек-
тышхуэхэр щагъэзащIэу, зы илъэсым нэхърэ ад-
рейм нэхъ ефIакIуэрэ и цIыхубэ гумащIэмрэ 
хьэщIэ егъэблэгъэкIэмкIэ цIэрыIуэу. Сыт нэхъри 
нэхъ лъапIэщ Адыгейм и цIыху зэчиифIэхэмрэ 
лэжьэкIэ зыщIэхэмрэ. Ахэращ зи IэрыкIыр нобэ 
Адыгейр щIэгушхуэ псори. Мы щIыналъэм наб-
дзэгубдзаплъэу щахъумэ щыпсэу лъэпкъхэм я 
хабзэ дахэхэри, унагъуэм щызэрахьэхэри, ныб-
жьышхуэ зиIэ щэнхабзэм и хъугъуэфIыгъуэхэри, 
щIыуэпс телъыджэри. 

  Адыгэ Республикэм и зауэлIхэм Урысейм 
щыщ адрей щIыналъэхэм дзэм къулыкъу 
щызыхь я щIалэхэм ябгъурыту, хахуэу яхъумэ 
лъэпкъыбэу зэхэт ди Хэкум и щIыналъэр. Къуэш 
республикэм и цIыхубэм гурэ псэкIэ сохъуэхъу 
мы махуэшхуэм фIыгъуэ, ехъулIэныгъэ, 
ефIэкIуэныгъэ, зыужьыныгъэ къахудэкIуэну, - 
дыкъыщоджэ хъуэхъум. 

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

Дэтхэнэми къыдгурыIуэу къы щIэ-
кIынщ егъэджакIуэ IэщIагъэм и мы-
хьэнэр зэрыиныр. ЕгъэджакIуэм са-
бийм щIэныгъэ ирит къудейкъым, 
атIэ абы къалэнышхуэ и пщэрылъщ - 
ар щIэгъэкъуэн хуохъу щIэблэр ба-
лигъ гъащIэм хэшэным, цIыхубэ лъа-
пIэныгъэхэр фIыуэ иригъэлъагъу-
ным, хэкупсэу къэгъэхъуным. Аращ 
егъэджакIуэм и махуэр дуней псом 
щагъэлъапIэу щIыщытым и щхьэу-
сыгъуэ нэхъыщхьэри. 

УФ-м и Президентым и унафэкIэ, ди 
къэралым 2023 гъэр ЕгъэджакIуэмрэ 
унэтIакIуэмрэ я илъэсу ягъэуващ. Илъэ-
сым и кIуэцIкIэ Iуэхугъуэ дахэ куэд ира-
гъэкIуэкIащ, егъэджакIуэхэм я зэфIэ-
кIыр къыщапщытэжащ зэхьэзэхуэ зэ-
мылIэужьыгъуэхэм. Мы илъэсым Iэмал 
диIащ цIыхум дежкIэ егъэджакIуэм и 
 гуащIэм мыхьэнэуэ иIэр зыхэтщIэным. 

ЕгъэджакIуэм и дунейпсо махуэм 
ирихьэлIэу, КъБР-м и Музыкэ театрым 
пшыхь ин щекIуэкIащ. Абы щагъэ лъэ-
пIащ республикэм и егъэджэныгъэ Iэ-
натIэм зи гуащIэ хэзылъхьэхэр. Пшы-
хьыр къызэIуахащ Урысей Федерацэм-
рэ Къэбэрдей-Балъкъэрымрэ я къэрал 
гимнхэмкIэ.

ЗэIущIэм хэтащ КъБР-м и Парламен-
тым и УнафэщI Егоровэ Татьянэ, рес-
публикэм и Iэтащхьэм  и Администра-
цэм и УнафэщI Къуэдзокъуэ Мухьэмэд, 
КъБР-м и Правительствэм и УнафэщIым 
и япэ  къуэдзэ Говоров Сергей, УФ-м и 
Федеральнэ Зэхуэсым и Къэрал Думэм 
и  депутат Родинэ Викторие, КъБР-м 
егъэ джэныгъэмрэ щIэныгъэмкIэ и ми-
нистр Езауэ Анзор, республикэм и 
 Парламентым и депутатхэр, Правитель-
ствэм щыщхэр, егъэджэныгъэ Iэ натIэм 
и  ветеранхэр. ЕгъэджакIуэм и дунейпсо 
махуэм щIыгъуу, хьэщIэхэр къызэхуэ-
сахэм ехъуэхъуащ ГъэсакIуэм, курыт 
щIэныгъэ езытхэм я махуэш хуэ хэмкIи.

- ЕгъэджакIуэм и махуэр зэрыдгъэ-
лъапIэм мыхьэнэшхуэ иIэщ. АбыкIэ 
жытIэну дызыхуейр дэтхэнэ зыми 
фIыщIэ зэрыфхуэтщIырщ. Фи гуащIэр 
республикэм хуэщхьэпэ зэпытщи, ехъу-
лIэныгъэфIхэр Тхьэм къыфхудигъа -
кIуэ. Си фIэщ мэхъу фи зэфIэкIымрэ лэ-
жьыгъэм гу къабзэкIэ фызэрыбгъэ ды-
хьэмрэ лъагапIэфIхэм фызэрыхуашэ-
нур, - жиIащ Къуэдзокъуэ Мухьэмэд.

Къуэдзокъуэм Iуэхугъуэ гуапэ и пщэ-
рылът. Абы КъБР-м и Iэтащхьэм игъэу-
ва саугъэтымрэ (сом мини 100) дип-
ломкIэ игъэпажащ «Урысейм илъэсым 
и егъэджакIуэ нэхъыфI щыхъуа», «Уры-
сейм и гъэсакIуэ нэхъыфI», «Илъэ сым и 
IэщIагъэлI нэхъыфI» урысейпсо зэхьэ-
зэхуэхэм я щIыналъэ Iыхьэхэм щыте-
кIуахэр.

- ЕгъэджакIуэм и махуэр гъэ къэс 
щыдгъэлъапIэкIэ, псалъэ нэхъ дахэхэр 
къыдолъыхъуэ, дынывэхъуэхъун пап-
щIэ, - пищащ Егоровэ Татьянэ. - Абы и 
щхьэусыгъуэр зыщ: дэ къыдгуроIуэ фи 
IэщIагъэм мыхьэнэуэ иIэмрэ цIыхум 
 зиужьын щхьэкIэ ар лъабжьэшхуэ зэ-
рыхъумрэ. Си лэжьэгъухэ! ИкъукIэ сро-
гушхуэ апхуэдэу зыфхуэзгъэзэну Iэмал 
сызэриIэм щхьэкIэ. Егъэджэныгъэм 

сэри си гъащIэм увыпIэ хэха щиIэщи, 
фIы дыдэу къызгуроIуэ школым ущы-
лэжьэныр зищIысыр. IэщIагъэ гугъущ 
жыпIэныр мащIэщ - абы уи зэман теб-
гъэкIуадэ къудейкъым, ар зыщыб-
гъэпсэхуи, жэщи махуи зэпымыууэ 
 узэгупсысщ. Утогузэвыхь уи еджакIуэм 
зыгуэр къемыхъулIэмэ. Апхуэдэ ды -
дэуи къару къигъэхъуапIэ мэхъуж уи 
гъэсэнхэм я ехъулIэныгъэхэр щып-
лъагъукIэ. ЕхъулIэныгъэ къэс и щIыбагъ 
къыдэтщ жей ямыIэу щыс егъэджа кIуэ-
хэм я гуащIэр. ЕгъэджакIуэм дежкIэ 
гупыкIыгъуейщ, я нэпси къемыкIуэн 
яхузэфIэкIыркъым я нэIэм щIэта са-
бийхэр школым щыщIагъэкIкIэ. Нэ-
гъуэщI зы гугъуагъи хэлъщ мы IэщIа-
гъэм - ар егъэджакIуэм и лэжьыгъэм 
жэуаплыныгъэ зэрыпылъырщ. Дауэ 
 хъуми, псом япэу ар еджакIуэм и 
 гъуазэщи, щапхъэ хуэхъуфын хуейщ. 
Арауэ къызолъытэ егъэджакIуэ IэщIа-
гъэм и мыхьэнэ нэхъыщхьэ дыдэр. Са-
бийм иригъэдж дерсым езым фIыуэ 
зэрыхищIыкIым къыдэкIуэу, нобэ егъэ-
джакIуэр хуэIэрыхуэн хуейщ иджырей 
техникэ Iэмалхэми. Ди зэманым еджа-
кIуэм щIэныгъэ зэретыпхъэм къыдэ-
кIуэу, ар бгъэсэфын хуейщ езыр гупсы-
сэу, и Iуэху еплъыкIэ къигъэлъагъуэу, 
жэуаплыныгъэ хэлъу. Абы къыхэкIыу ди 
къалэнхэм ящыщщ нобэрей щIэблэр 
хэкупсэу, тхыдэр ялъытэу, ди лъэпкъ 
щэнхабзэмрэ щIэинхэмрэ пщIэ хуащIу 
къэгъэхъуныр. ЗэрыфщIэщи, ар Iуэху 
цIыкIукъым икIи тыншу зэфIэкIыр -
къым. Абы махуэ къэмынэу уи гуащIи 
зэмани текIуэдэнущ. Ауэ си фIэщ мэхъу 
адэ-анэхэри къытщIыгъуу, а пщэры-
лъым дызэрыпэлъэщынур. Иджыпсту 
къэралми ди республикэми куэд щы-
зэфIагъэкI егъэджакIуэм и мыхьэ нэр 
къэIэтыным, ныбжьыщIэхэр тыншу, зы-
хуей хуэзауэ еджэным теухуауэ. Си гу-
гъэмкIэ, егъэджакIуэр зэрагъэгушхуэ 
Iэмалхэр дяпэкIи нэхъыбэж хъууэ 
екIуэкIынущ.

Егоровэр ехъуэхъуащ егъэджэныгъэ 
IэнатIэм и ветеранхэми. Абы нэхъыжь-
хэм фIыщIэ яхуищIащ сабийхэм гуапэу, 
я лъагъуныгъэр зыхрагъащIэу, жэуап-
лыныгъэ яхэлъу зэрахэтам папщIэ.

КъБР-м и Парламентым и Унафэ-
щIым пщэрылъ къызэрыщащIам тету, 
КъБР-м Егъэджэныгъэмрэ щIэныгъэм-
кIэ и министерствэм и щIыхь тхылъхэр 
яритыжащ «2023 гъэм Урысейм и 
 егъэджакIуэ нэхъыфI» урысейпсо зэпе-
уэм и щIыналъэ Iыхьэм щытекIуахэм. 

Говоров Сергей махуэшхуэр зыгъэ-
лъапIэхэм щехъуэхъум жиIащ: «Ар 
 егъэджакIуэщ!» къыпхужаIэным пщIэ-
ш хуэ пылъщ. Абы къыхэкIыу сыныво-
хъуэхъу узыншагъэ быдэрэ ехъулIэны-
гъэ куэдрэ фиIэну».

- ЕгъэджакIуэ IэщIагъэр нэхъ дахэ 

дыдэхэм ящыщщ икIи абы упэлъэщын 
щхьэкIэ ар къыбдалъхун хуейуэ къы-
золъытэ, - жиIащ Езауэ Анзор. - Еджа-
кIуэхэр вгъасэ къудейуэ аракъым, атIэ 
къэралым и къэкIуэнур зэфIэзыгъэу -
вэр фэращ. Фи Iуэху бгъэдыхьэкIэм 
елъытауэ щытынущ ди къэкIуэнур 
зыхуэдэ хъунур. Сэ зэпымыууэ си егъэ-
джакIуэхэм фIыщIэ яхузощI, нобэ 
сызыхунэсар зи фIыгъэр ахэращи. Дэт-
хэнэми сынывохъуэхъу еджакIуэ Iущ 
цIыкIухэр фиIэу, адэ-анэхэр къыф хуэ-
арэзыуэ илъэс куэдкIэ фылэжьэну. 

ЕгъэджакIуэхэм ехъуэхъуащ Родинэ 
Викториерэ Егъэджэныгъэмрэ щIэ-
ныгъэмрэ я лэжьакIуэхэм я профсою-
зым и Къэбэрдей-Балъкъэр респуб ли -
кэ комитетым и унафэщI Карныш Сер-
гейрэ.

- ПщIэ зыхуэтщI ди егъэджакIуэхэ! 
Къэрал псор дропагэ фи зэфIэкIым. 
Урысейм и егъэджэныгъэ IэнатIэр нэ-
хъыфI дыдэхэм зэращыщыр зи фIы-
гъэр фэращ. ФIыщIэ фхудощI ди сабий-
хэм щIэныгъэ зэрефтым папщIэ, - къы-
хигъэщащ Родинэ Викторие.

ЕгъэджакIуэхэм я пшыхьым зыкъы-
щагъэлъэгъуащ республикэм и артист, 
къэфакIуэ нэхъ пажэ дыдэхэм: «Ка-
бардинка», «Балкария», «Тэрч къэзакъ-
хэр», «Кавказ пшэплъхэр», «Арабеск» 
ан самблхэм хэтхэм, Кавказ Ищхъэрэм 
и республикитхум я цIыхубэ артист 
Нэхущ Чэрим, КъБР-м и цIыхубэ артист, 
КъШР-мрэ Ингуш Республикэмрэ 
щIыхь зиIэ я артист Текуев Амур, 
 КъБР-мрэ АР-мрэ щIыхь зиIэ я артист 
Гуазэ Тимур, КъБР-м щIыхь зиIэ и ар-
тисткэ Къул Ланэ, ТхьэкIумащIэ Аслъэн, 
КъБР-м щэнхабзэмкIэ щIыхь зиIэ и 
лэжьакIуэ Дым Елдаррэ «Новые имена 
России» дунейпсо зэпеуэм и саугъэт нэ-
хъыщхьэр къэзыхьа Къардэн Алимрэ, 
нэгъуэщIхэми.

 
БАГЪЭТЫР  Луизэ.

Сурэтхэр  Елъкъэн Артур  трихащ.

Псалъэ  нэхъ  дахэхэр  къызыхуалъыхъуэхэр

Кавказым и щапхъэм тету

ЗэгурыIуэныгъэхэр зэращIылIэ
КъБР-м и Правительствэм и УнафэщI Мусуков Алий зи чэзу зэIущIэ 

иригъэкIуэкIащ.

КЪЭБЭРДЕЙ-Балъкъэрым и къэрал мылъкум къыхахыу федеральнэ 
мылъкум IуэхущIапIэрэ щIы Iыхьэрэ хагъэхьэжыным теухуа проектхэр 
игъэнэIуащ КъБР-м щIы, мылъку зэхущытыкIэхэмкIэ и министр Тэхъу 
Аслъэн. Налшык Санаторнэ проезд уэрам №1-м щыIэ административнэ 
IуэхущIапIэмрэ абы къегъэщIылIа щIы кIапэмрэ федеральнэ мылъкум 
хуагъэкIуэжынущ. 

- Метр зэбгъузэнатIэ 1460-рэ хъу автомобиль гъуэгур федеральнэ 
мылъкум щыщ хъужынущ, федеральнэ автомобиль гъуэгухэм я «Кав-
каз» федеральнэ IуэхущIапIэм зэрызыкъытхуигъэзам тету. Зи гугъу 
тщIы гъуэгу Iыхьэр федеральнэ гъуэгум къыхэщхьэхукIыу аращ езыр – 
абы Шэджэм къалэм и лъэныкъуэмкIэ къикI автомобиль транспортхэр 
Щхьэлыкъуэ къуажэм дыхьэныр къызэрегъэпэщ, - жиIащ министрым. 

 Унэхэр щагъэхуабэкIэ, псы щIыIэрэ пщтыркIэ къыщызэрагъэпэщкIэ 
КъБР-м и къэрал гъэзэщIакIуэ органхэр зэрызэпыщIар, муниципалитет-
хэр концедент щызэхуэхъукIэ, Къэбэрдей-Балъкъэр Республикэр ещанэ 
лъэныкъуэу къызэрыувыр зыгъэнаIуэ проектыр КъБР-м и Правитель-
ствэм игъэбелджылащ. Абы теухуауэ къэпсэлъащ КъБР-м ухуэны-
гъэмрэ псэупIэ-коммунальнэ хозяйствэмкIэ и министр Бэрбэч Алим. 

КъБР-м бжыгъэр зи лъабжьэ зыужьыныгъэмкIэ и министрым и къа-
лэнхэр зыгъэзащIэ Бозий Аскэр къытеувыIащ КъБР-м и Правитель-
ствэмрэ «СКБ Контур» Производственнэ фирмэ» акционер зэгухьэны-
гъэмрэ зэрызэдэлэжьэнум теухуауэ зэращIылIа зэгурыIуэныгъэм и про-
ектым. 

КъБР-м и Правительствэмрэ «Къуажэдэс щIалэгъуалэм я урысей зэ-
гухьэныгъэ» урысейпсо щIалэгъуалэ жылагъуэ зэгухьэныгъэмрэ 
зэрызэдэлэжьэнум теухуауэ зэгурыIуэныгъэ зэраухылIащ. Абы теухуауэ 
Правительствэм игъэхьэзыра проектыр зэIущIэм къыщыхилъхьащ 
 КъБР-м щIалэгъуалэм я IуэхухэмкIэ и министр Лу Азэмэт. Проектыр 
хуэунэтIащ къуажэдэс щIалэгъуалэм еджэныгъэ, творческэ, хьэрычэт 
Iуэхухэр ядэIыгъыным. 

КъБР-м лэжьыгъэмрэ цIыхухэм социальнэу къащхьэщыжынымкIэ и 
министр Асанов Алим къигъэнэIуащ жьыкIэфэкIэхэмрэ ныкъуэды-
къуэхэмрэ якIэлъыплъынымрэ зыхуей хуэгъэзэнымкIэ республикэм 
системэ щхьэхуэ щыгъэувыным, абы папщIэ лэжьакIуэ гуп къызэгъэ-
пэщыным хухэха проектыр. 

ГУГЪУЭТ  Заремэ.

Къэбэрдей-Балъкъэр Республикэм и 
Жылагъуэ палатэм и зи чэзу еянэ зэIу-
щIэр иригъэкIуэкIащ. Ар Урысей Феде-
рацэм и Президент Путин Владимир ди 
къэралым ис лъэпкъхэм я хабзэм хэлъ 
дахагъэр, лъапIагъэр хъумэным хуэу-
нэтIауэ егъэкIуэкIыпхъэ политикэм те-
ухуауэ 2022 гъэм жэпуэгъуэм и 9-м къы-
дигъэкIа унафэр и лъабжьэу къызэра-
гъэпэщащ. Мыбы нэхъыщхьэу щызэпкъ-
ра хар лъэпкъ хабзэхэр хъумэнымрэ 
зегъэужьынымрэщ, ди гъащIэм щаубыд 
мы хьэнэрщ.

ЗЭIУЩIЭМ къыщыпсэлъахэщ КъБР-м 
лъэпкъ Iуэхухэмрэ жылагъуэ проектхэмкIэ 
и министр КIурашын Анзор, тхыдэ щIэны-
гъэхэмкIэ кандидат, щIэныгъэхэмкIэ Уры-
сей академием и Къэбэрдей-Балъкъэр 
центрым этнологиемрэ этнографиемкIэ и 
къудамэм и унафэщI Прасолов Дмитрий, 
Дунейпсо Адыгэ Хасэм и тхьэмадэ Сэхъу-
рокъуэ Хьэутий, КъБР-м щIалэгъуалэм я 
IуэхухэмкIэ и министрым и къуэдзэ Ахъмэт 
Артур, ди республикэм ис муслъымэнхэм я 
IуэхущIапIэм и унафэщI, муфтий Дзасэжь 
Хьэзрэталий, Налшык куейм и благочин-
нэ, Псыхуабэрэ Черкесскрэ я епархием и 
лIыкIуэ, чыристан диным хуэлажьэ Бобы-
лев Валентин сымэ.

Псори тегъэчыныхьауэ зытепсэлъыхьар 
ди республикэм лъэпкъ зэмылIэужьыгъуэу 
80-м щIигъум щыщхэр зэрисыр, дин зэ-
гухьэныгъэ зэмылIэужьыгъуэхэр зэрыщы-
Iэр къэлъытауэ, абыхэм я хабзэхэм хэлъ   
хъу гъуэфIыгъуэу хъуар хъумэным, зэныб-
жьэгъугъэр, зэкъуэшыгъэр, зэгурыIуэны-
гъэр, мамырыгъэр гъэбыдэ ным зэпымыу-
уэ хуэлэжьэн зэрыхуейрщ.

Иджыблагъэ ирагъэкIуэкIа къэпщытэны-
гъэм къызэригъэлъэгъуамкIэ, республи-
кэм дин зэгухьэныгъэу 193-рэ щыIэщ. Му-
слъымэнхэм ейрщ нэхъыбэр - 138-рэ                       
мэхъу, чыристанхэр абы кIэлъокIуэ - 23-рэ, 

Къэбэрдей-Балъкъэр Республикэм къэрал 
кIуэцI IуэхухэмкIэ министру щыIэ, полицэм и 
генерал-лейтенант Павлов Василий фэтэры-
щIэхэм я IункIыбзэIуххэр яритащ ведомствэм 
и пенсионерхэм я унагъуи 4-м. 

МИНИСТЕРСТВЭМ и псэупIэ-бытовой ко-
миссэм унафэ къищтащ Налшык къалэм и Мос-
ковская уэрамым хабзэхъумэхэм папщIэ щаухуа 
псэупIэ унэщIэм абыхэм пэшитI хъу фэтэрхэр 
щыхухахыну. 

 Павлов Василий фэтэрыщIэхэм я IункIыб-
зэIуххэр щаритым чэзур зылъысахэм ехъуэ-
хъуащ узыншагъэ быдэ, насыпрэ я унагъуэкIэ 
зэIузэпэщыгъэрэ яIэну. 

- Си гуапэщ мы фэтэрхэм сыт щыгъуи сабий 
жь  гъыру макъ щыIуну, псом я дежкIи тыншы-
гъуэу щытыну, - жиIащ министрым. 

Пенсионерхэм республикэ МВД-м и уна-
фэщIхэм фIыщIэ хуащIащ я псэупIэр ирагъэ-
фIэ кIуэнымкIэ къазэрыдэIэпыкъуам папщIэ.

УАРДЭ  Жантинэ.

Мэкъумэш хозяйствэмрэ ерыскъыпхъэхэм елэжь промыш-
ленностымрэ я лэжьакIуэхэм я махуэр Къэбэрдей-Балъкъэрым 
Iэтауэ жэпуэгъуэм и 8-м щагъэлъэпIэнущ.

Абы ирихьэлIэу къызэрагъэпэщауэ Налшык къалэм Абхъазым и 
утыкушхуэм жармыкIэ-гъэлъэгъуэныгъэ щызэхэтынущ. Республи-
кэм и мэкъумэш IэнатIэм хыхьэ IуэхущIапIэ зэмылIэужьыгъуэу 
 30-м щIигъум я зэфIэкIхэр, къыщIагъэкIхэр абдежым щагъэлъэ-
гъуэнущ. Псалъэм папщIэ, IэфIыкIэхэр, лы, шэ, гъэшхэкIхэр, фIэIу-
гъэхэр, пхъэщхьэмыщхьэхэр, хадэхэкIхэр, мэракIуэ зэмылIэужьы-
гъуэхэр, нэгъуэщIхэри утыку кърахьэнущ.

ЖыггъэкI хозяйствэу 40-м нэблагъэм мыIэрысэ зэмылIэужьы-
гъуэ куэд жэрмыкIэм кърашэлIэнущ, абыхэм къыхащIыкIынущ нэр 
зыгъэгуфIэ паннохэр, сурэт хьэлэмэтхэр. Сабий цIыкIухэм театр 
теплъэгъуэхэр хуагъэхьэзыращ, таурыхъхэм хэт лIыхъужьхэм я фа-
щэхэр зыщыгъ артистхэм утыкур ягъэдэхэнущ, абыхэм ягъусэу 
сурэтхэр зытрезыгъэхыну хуейхэми щIыпIэ щхьэхуэхэр къыхузэра-
гъэпэщынущ. 

ЖармыкIэм кърихьэлIэхэм я дэрэжэгъуэр къаIэтынущ республи-
кэм и къэфакIуэ гупхэмрэ уэрэджыIакIуэхэмрэ. 

Къэбэрдей-Балъкъэрым щыпсэухэри хьэщIэхэри гуапэу ира-
гъэблагъэ гуфIэгъуэ зэхыхьэм. Абы жэпуэгъуэм и 8-м сыхьэти 10-м 
щIидзэнущ.

 БЭТОКЪУЭ  Албэч.

Къэбэрдей-Балъкъэрым ЩэнхабзэмкIэ и министерствэр,                  
КъБР-м и Журналистхэм я зэгухьэныгъэр, «КъБР-Медиа» къэрал 
кIэзонэ IуэхущIапIэр, «Заман», «Адыгэ псалъэ», «Кабардино-Бал-
карская правда», «Горянка», «Советская молодёжь» газетхэм, 
«Iуащ хьэмахуэ», «Литературная Кабардино-Балкария», «Минги 
Тау»,  «Нур», «Нюр», «Солнышко» журналхэм я редакцэхэр, 
«Къэбэрдей-Балъкъэр» ВТК-р, «КъБР-инфо» хъыбарегъащIэ 
агентствэр, «Эльбрус» тхылъ тедзапIэр Кагермазов Борис Кеккоз 
и къуэм и Iыхьлыхэмрэ благъэхэмрэ яхуогузавэ ар дунейм зэрехы-
жам къыхэкIыу.

ФэтэрыщIэхэр  иратащ

рим-католическэ диным итхэр 3 мэхъу, ма-
жусийхэми ермэлыхэми зырыз яIэщ. Рес-
публикэм мэжджыту 150-рэ, члисэу 20, 
протестантхэм я фIэщхъуныгъэм хуэунэтIа 
екIуэлIапIэу 25-рэ щыIэщ. ЦIыху нэхъ ма-
щIэ къызэщIэзыубыдэ динхэм тетхэри 
 екIуэлIапIэншэкъым. Къэпсэлъахэм зэры-
жаIамкIэ, динкIэ зэтемыхуэхэми, ди цIыху-
хэм зэхущытыкIэ тэмэм, зэгурыIуэныгъэ я 
зэхуаку дэлъщ. Ар нэхъри ирагъэфIэкIуэн 
папщIэ лъэпкъхэм я хабзэхэм, щэнхабзэм 
хэлъ лъапIэныгъэхэр къэгъэсэбэпыным те-
лэжьэну комиссэ КъБР-м и Жылагъуэ па-
латэм къыщызэрагъэпэщыну унафэ къащ-
тащ.

ЗэIущIэм зэрыщыжаIамкIэ, я лэжьыгъэр 
хьэрычэт щIэным емыпхауэ республикэм 
жылагъуэ IуэхущIапIэу 250-рэ итщ. Абыхэм 
мымащIэу яхэтщ  лъэпкъ хабзэр, щэнхаб-
зэр хъумэным епхахэр. Мы гъэм я лэжьы-
гъэм къыщагъэ сэбэпыну сом мелуанищ 
апхуэдэ IуэхущIапIэхэм яIэрыхьащ. Абыхэм 
лъэпкъ зэныбжьэгъугъэр егъэфIэкIуэ-         
ным хуэунэтIа лэжьыгъэхэр къызэра-
гъэпэщ. 

Мы Iуэхум хуэунэтIауэ зыхуагъэувыж къа-
лэнхэр зэрыт тхыгъэр зэIущIэм кърихьэлIа-
хэмрэ езы Жылагъуэ палатэм хэтхэмрэ 
яIэры хьащ. Абы къищынэмыщIауэ, лъэпкъ 
щэнхабзэм, щIалэгъуалэ Iуэхухэм, зэныб-
жьэгъугъэр гъэбыдэным зи лэжьыгъэр 
хуэу нэтIахэм сыт и лъэныкъуэкIи зыщIагъэ-
къуэну зэIущIэм къыщыхураджащ.

ШАФИЙ  Аслъэн.

Илъэс зыбжанэ ипэкIэ цIыхум ику иту къи-
гъащIэр псом нэхърэ щынэхълъагэ щIыпIэхэм 
хабжат Къэбэрдей-Балъкъэрымрэ Москва 
 къалэмрэ. Мы гъэм щытыкIэм дэркIэ зихъуэ-
жащ икIи Кавказым и щIыналъэхэм ящыщу 
япэ ищащ Дагъыстэнымрэ Ингушымрэ. А рес-
публикэхэм цIыхум ику иту къыщагъащIэр 
илъэс 78-м щынэсащ.

УРЫСЕЙМ и щIыналъэ 26-м а бжыгъэр ику иту 
илъэс 76-м щыщIигъуащ. Апхуэдэ ефIэкIуэны-
гъэм и къежьапIэу къэплъытэ хъунущ иужьрей 
илъэсхэм япэ медицинэ Iуэхутхьэбзэхэр цIы-            
хум щыхуащIэ IуэхущIапIэхэм къазэрыхэхъуар, 
апхуэдэхэм ящыщ куэдыр зэрызэрагъэпэщы-                     
жар. Абы хэм я дэтхэнэри иджыпсту зытела-
жьэр иджырей медицинэ Iэмалхэм тету 

цIыхухэм я узыншагъэр егъэфIэкIуэнырщ.
- «ЦIыхухэм япэ медицинэ Iуэхутхьэбзэхэр 

къы щыхуащIэ IэнатIэхэр егъэфIэкIуэн» лъэпкъ 
пэ хуэщIэм хиубыдэу ди къэралым и щIына-
лъэхэм щIэуэ щаухуащ медицинэ IуэхущIапIэу 
мини 2,5-рэ, мини 3,5-р зэрагъэпэщыжащ, 
медицинэ Iэмэпсымэ зэмылIэужьыгъуэу ми-
ни 122-рэ къащэхуащ. Апхуэдэ зыужьыны-
гъэм и фIыгъэкIэ цIыхухэм я узыншагъэр 
йофIакIуэ, я гъащIэми къыпещэ. ДяпэкIи ди 
зэфIэкI псори етхьэлIэнущ щытыкIэр нэхъри 
егъэ фIэкIуэным, Кавказым щыпсэухэм я 
щап хъэм тету, адрей щIыналъэхэм щыпсэухэ-
ми я гъащIэр нэхъ кIыхь зэрыхъуным, - жиIащ 
Урысейм узыншагъэр хъумэнымкIэ и министр 
Мурашкэ Михаил.

ШЭРЭДЖ  Дисэ.

Хабзэхэр хъумэн
икIи зегъэужьын

ЖармыкIэ-гъэлъэгъуэныгъэм 
фрагъэблагъэ

115-нэ шуудзэм
теухуа дерсхэр

Америкэм щыщ адыгэ

Жылагъуэ

Нэгурэш Налшык къызэ ры Iэп-
хъуэжрэ мазитI-щы дэкIащ. 
Бжьыхьэр къэсу псыIуфэ унэр 
къащещIыIэкIым, унагъуэр къа-
лэм къыдэтIысхьэжащи, хъы-
джэбз цIыкIур и къулъкъу жын 
ныбжьэгъухэм яхуозэш. 

ИнджылызыбзэмкIэ дерс йо-
кIуэкI. ЕгъэджакIуэр хамэ къэ-
ралхэм топсэлъыхь. ЩIэуэ къа-
хэтIысхьа щIалэ цIыкIу гуэрым 
урысыбзэ имыщIэу жаIэ, ауэ ин-
джылызыбзэмкIэ кином хэтхэм 
ещхьу мэпсалъэ. Жэмал Аме-
рикэм щыщщ. Хьэмэрэ къэ Iэп-
хъуэжа? Нэгурэш укIы тэм 
зэрыIэщIэкIыфым хуэдизкIэ ху-
еплъэкIщ и классэгъуми… и на-
пэкIуэцIым видео къезыгъэхьауэ 
щыта щIалэ цIыкIур къицIы-
хужащ. Иригъэлъагъун къыхуи-
гъэхьауэ щыта видеор? Дап-
хуэдэу? СытыбзэкIэ? «You sent a 
message to me!» («Уэ сэ тхыгъэ 
къысхуебгъэхьащ!») - зыгуэру зэ-
хигъэуващ хъыджэбз цIыкIум 
щIалэ цIыкIум жриIэну псалъэу-
хар. А къомым хэтыху, Нэгурэш 
щIалэ цIыкIум и макъыр и 
тхьэкIумэм къоIуэри, и на-
пэкIуэцIым къыхуигъэхьауэ 
щытар зэрыадыгэбзэр къещIэж. 

 Арати, игъащIэм анэдэлъхуб-
зэкIэ мыпсэлъахэми ящIэ тIэ кIур 
къаулъэпхъэщыжын щIа дзэ, 
классым «нэхъ ехьэжьауэ» щIэс 
еджакIуэм ныбжьэгъу зы хуащIын 
папщIэ. Инджылы зыбзэм кIэ 
езыгъаджэ ФатIимэ Рус лановнэ 
зэрыадыгэр иджы ри къэс 
зымыщIа сабий гупыр къэ у-
Iэбжьащ жыпIэныр мащIэт. 

- Куэдрэ фыщыпсэуну Нал-
шык, Жэмал? - зэхех и тхы-
лъылъэм дэпэщэщыхь Нэгу рэш. 

- Лъагъунлъагъу дыкIуэжынкIи 
хъунщ, ауэ дыщыпсэунур Нал-
шыкщ. Дэ Къэбэрдейр ди Хэкущ! 
– гукIэ ищIэм ещхьу, жэуап ет 
модрейм. 

- Дэнэ къуажэ фызыщыщыр? – 
щIоупщIэ ФатIимэ Руслановнэ. 

- Бо… Бо… Болэтей! 

- Америкэр дауэ фигу пыкIа, 
жызоIэри аращ! 

- ЦIыхур и Хэкум щыпсэумэ, на-
сыпыфIэ мэхъу! - усэм ещхьу къ-
регъэлъэлъ дадэкъуапэм, егъэ-
джакIуэр зэриакъылэгъум шэч 
къытримыхьэу. 

 ФатIимэ Руслановнэ зэи хамэ 
къэрал щыIатэкъым. Америкэм 
къикIыжа сабийм «Хэку» пса-
лъэр зэрыжиIэрейми игъэгу-
жьейрт. 

- Дэ псоми ди Хэкур Уры сейрщ ! 
Дызэрызэпсалъэри ды зэ-
реджэри урысыбзэщ, ар зумыгъ-
ащIэу хъунукъым, Жэмал! Ду-
нейри зэдгъэлъагъун хуейщ. Уэ 
бужэгъужа щхьэкIэ, дэ тлъэгъу-
акъым Америкэр! Ин-
джылызыбзэм зыри къытекIуэну-
къым, ари зыщумыгъэгъупщэж! 

- И анэдэлъхубзэр имыщIэжу, 
нэгъуэщIыбзэр япэ изыгъэщыр 
«мяу» жызыIэ жэмым ещхьщ, - 
гушхуауэ мэпсалъэ фIыуэ къы-
щалъагъу унагъуэм къыщы-
хъуауэ фэ зытет щIалэ цIыкIур. 

Псори мэдыхьэшх. ФатIимэ Ру-
слановнэ плъыжь мэхъу, ауэ Жэ-
мал зыри пидзыжыркъым. И адэ-
анэм яжриIэжмэ, къаугъэ 

къызэрыкIынур къып хуэ-
щIэнукъым. Апхуэдэ куэд 
ягъэунэхуащ. 

Нэгурэш егъэджакIуэр фIэп-
сэкIуэд мэхъу. И Iэр иIэтри, Жэ-
мал зригъэцIыхуж щIыкIэу, ищIэ 
псори къигъэтIылъащ: 

- Америкэм нэхърэ нэхъ къэ рал 
лъэщ щыIэкъым! 

- Пэжщ, - занщIэу зэпиудащ ар 
Жэмал. – Ди Хэкум драмыхуамэ, 
адыгэхэри дыхъуфынут апхуэдэу. 

 Абы зыри хуэхьэзыртэкъым. 
«Хэкум ирахун» жыхуаIэм къи-
кIыр зыщIэ сабий абдежым 
щIэстэкъым. Уеблэмэ «Хэку» 
псалъэр къэзыгъэщхьэпэ яхэ-
тыххэтэкъым. 

- Америкэм сыт ухуейми щып-
щIэ мэхъу, ахъшэ куэд къыщыбо-
лэжьыф! – зэгъэжыртэкъым Нэ-
гурэши. 

ЦIыху балигъми хъийр фIо-
кIуэд, изыгъэкIуэт гуэр къызэри-
лъагъуу. И делагъэкIэ Америкэм 
зыхигъэкIыжу, Налшык къызэры-
хихар къыгурагъаIуэу арат иджы 
Жэмал. А лъэны къуэмкIэ уэр-
шэрыр зыунэтIар ФатIимэ Русла-
новнэт. Егъэ джа кIуэм фIэлIыкIыу 
еса цIы кIухэр Жэмал еб-

гъэрыкIуэныгу щIэхъуам нэгъ-
уэщI щхьэусы гъуэ иIэтэкъым. 
ЕгъэджакIуэм и инджылызыбзэр 
жыжьэ зэ рынэмысыр къыщIи-
гъэщырт илъэсибл фIэкIа мыхъу 
щIалэ цIыкIум и къэпсэлъыкIэм. 
Ауэ щыхъукIэ, езы сабийр апхуэ-
дизкIэ щIыкIафIэти, бзаджафэ 
зумыплъыжу ухузэгуэпыфынутэ-
къым, уеныкъуэкъун дэнэ къэна. 

- Уи анэм и ахъшэр иухмэ, 
фIыуэ плъагъунукъэ? НэгъуэщI 
мамэ уиIэну ухуеину? – Жэмал 
щабэу Нэгурэш зыкъыхуегъа зэ. 

Псори мэдыхьэшх. Езыхэм нэ-
хърэ нэхъыфIу еджэ Нэгурэш 
къызэрырагъэпсыхыр я жагъуэ 
хуэдэкъым зэклассэгъу хэм, ауэ 
Жэмал дэплъагъу и псэм и къа-
рур апхуэдизкIэ  хъуэпсэгъуэщи, 
уигу зрегъэбгъэж. 

Уэзджынэр къоуэ. ЦIыкIухэр 

школым къыщIокIыжри, уэра-
мым къыдохьэ. Жэмалрэ Нэ-
гурэшрэ къэзыувыхьахэр хуэм-
хуэмурэ гупитI зэрогъэхъу. 
Иджыпсту зэдэуэн е зэзэуэн 
щIадзэнущ. 

- КIуэж уи Америкэжьым! – 
япэу кърегъажьэ Къаплъэн. – 
Налшык дэращ зызейр! 

Жэмал зэрыцIыкIурэ мэбанэ. 
Шынэ зыхимыщIэм хуэдэу щIы-
щытыр арагъэнщ. И жэуапыр 
пхъашэми, и плъэкIэр гуапэщ: 

- Ууеймэ, ар щхьэ адыгэбзэ кIэ 
пхужымыIэрэ? – Жэмал 
 Къаплъэн и нэхэм хахуэу щIо-
плъэри, псори щхьэхуимыту и 
лъэныкъуэ къещI. Хуэмурэ щIалэ 
хьэщIэм дэщIхэр нэхъыбэ мэхъу, 
Нэгурэши яхэту. 

- Сэ инджылызыбзэм сокIуэ, - 
зыхуегъазэ Нэгурэш щIалэ цIы-
кIум иджы нэхъ гуапэу. – Ауэ 
иджыри дахэ-дахэу сып-
сэлъэфыркъым. 

- Ухуеймэ, таурыхъ тхылъ къыз-
дэсхьынщи, зэгъусэу де джэнщ, - 
кърет жэуап Жэмал. 

- Дапхуэдэу адыгэбзэ зэры-
зэбгъэщIар? – Къаплъэни нэхъ 

лантIэ зыкъищIащ. 
- Дэ ди унагъуэм псори зэры-

щыпсалъэр адыгэбзэщ, - жеIэ 
Жэмал. – Фыхуеймэ, ди деж фы-
накIуэ! 

 - О! Сыту фIыщэу къыздэпша 

уи ныбжьэгъухэр! – гуфIэу хьэ-
щIэхэм къапожьэ Жэмал и анэ 
Нэзхьэ. – Шэи я Iэхэр егъэтхьэщI, 
иджыпсту дышхэнущ. 

Унэм ущIагъэхьэу, абы 
ищIыIужкIи уагъашхэу?! Нэзхьэ и 
пщэфIапIэм апхуэдизкIэ мэ IэфI 
къыщIихырти, бзуубзэкIи 
пхуэпсэлъэнт сабий мэжэщIалIэ 
гупыр. 

- ИIэт иджы, фи цIэхэр къыз-
жефIэт! 

- Сэ си цIэр Нэгурэшщ, Бла-
гъэжьхэ сарейщ. 

- Сэ Бацэхэ сарейщ, си цIэр 
НурсулътIанщ.

- Сэ си цIэр Мурадщ, Iэрып щ хэ 
сащыщщ. 

- Псори фыадыги, къызэры-
щIэкIымкIэ! – и Iэгухэр зэтре-
гъауэ жьантIэм дэс Дадэ. 

Дадэ Беслъэн и къуэрылъхур 
къыхуэмыгъэсыжу щысу арат, 
сабий къомыр къыщилъэгъуам.  
ЗэрыгуфIэр къаримыгъащIэу, 
къоупщI: 

- Фи мамэхэм яжефIа фы-
къызэрыгувэнур? 

Ар зигу къэкIыжар Къаплъэн и 
закъуэт: 

- Дэ ди мамэ иджыпсту къыIу-
хьэнурэ сишэжынущ, кхъыIэ, фи 
унэ уэрамым и цIэр къызжефIэ! – 
мэлъаIуэ псэлъапIэ ихуа щIалэ 
цIыкIур. 

Къаплъэн ар жиIэн имыух 
щIыкIэ, и телефоныр къоуэри, я 
мамэ къопсэлъыкI. Сабийр абы 
иджы урысыбзэкIэ йопсалъэ, 
Дадэ Беслъэн зэрыщыу кIытэр 
плъагъуу. 

Жэмал я деж Къаплъэн и анэр 
къыщыIухьам, еджакIуэ 
цIыкIухэм я ныбжьэгъур зэракъу-
нум зыхуагъэзыракIэт. Арщ-
хьэкIэ Нэзхьэ хьэщIэм Iэп-
лIэешэкIкIэ пежьэри, пщэфIа-
пIэм здыщIишащ. АпщIондэху зи 
ныбэ из хъуа мыдрей гупыр Дадэ 
Беслъэн и гъусэу, кхъужьей 
хадэмкIэ кIуэцIрыкIырт. 

ЧЭРИМ  Марианнэ. 

Налшык къалэм дэт курыт 
еджапIэ №11-м иджыблагъэ 
щрагъэкIуэкIащ Iуэхугъуэ 
щхьэпэ, «Зы дивизэм и тхы-
дэм зауэмрэ мамырыгъэмрэ 
къызэрыхэщыжыр» проек-
тым хыхьэу. Ар теухуат 115-нэ 
шуудзэм икIи еджакIуэхэм 
лIыхъу жьыгъэм хуэгъэпса 
дерс яхуэхъуащ. 

КЪЭБЭРДЕЙ-Балъкъэрым 
щыщ  а шуудзэм зауэм къыщи-
кIуа гъуэгуанэм еджакIуэхэм 
яху тепсэлъыхьащ Хэку зауэш-
хуэм хъыбарыншэу хэкIуэдахэм 
я хьэдащхьэхэр къэзылъы-
хъуэж хэм ящыщ, майор, егъэ-
джакIуэ, техник ныбжьыщIэхэм 
я станцу Нало Залым и цIэр зе-
зыхьэм епхауэ лажьэ дзэ-хэ-
купсэ центрым и унафэщI Гула-
жын Беслъэн, КъБР-м и 
 ДОССАФ-м и ветеранхэм я со-
ветым и тхьэмадэ, инженеры-
дзэхэм я ветеран, полковник 
МацIыхъу Хъусен сымэ. 

«Зы дивизэм и тхыдэм за уэм-
рэ мамырыгъэмрэ къызэ-
рыхэщыжыр» проектым Къэ-
бэрдей-Балъкъэрым и цIыхухэр 
къыхуреджэ 115-нэ шуудзэм 
хэта зауэлIхэм зэрахьа лIы-
хъужьыгъэр ящымыгъупщэну. 
Ар теухуащ Хэку зауэш хуэм и 
тхыдэм ныбжьыщIэхэр нэ-
хъыфIу щыгъэгъуэзэным, а  хэр 
хэкупсэу къэгъэхъуным, абы 

хуэунэтIауэ ирагъэкIуэкI лэжьы-
гъэхэр щIэгъэхуэбжьэ ным. 
Абыхэм къадэкIуэу, рес пуб-
ликэм и тхыдэм теухуа 
къэхутэныгъэхэр егъэкIуэкIын-
ми хуэгъэпсащ ар. 

115-нэ шуудзэм хэта зауэлIхэм 
зэрахьа лIыхъужьыгъэхэр нобэ-
ми ящыгъупщэркъым Ростов 
областым, къалмыкъ щIына-
лъэм щыпсэухэм икIи ахэр хуэ-
сакъыу кIэлъоплъ ди зауэлIхэм 
хуагъэува фэеплъхэм. А щIы-
налъэхэм я курыт еджапIэхэм 
шуудзэм и тхыдэм дерс 
щхьэхуэхэр траухуэ. АтIэ, ди 
республикэм и ныбжьыщIэхэм 
иджыпсту фIыуэ ящIэу пIэрэ 
Хэку зауэшхуэм, 115-нэ Къэбэр-
дей-Балъкъэр шуудзэм ятеухуа 
хъыбархэр?

СССР-м Зыхъумэжыныгъэм-
кIэ и къэрал комитетым и уна-
фэкIэ 1941 гъэм щэкIуэгъуэм и 
13-м къызэрагъэпэщауэ щы-
тащ 115-нэ шуудзэр. Абы хагъэ-
хьат 278-нэ, 297-нэ, 316-нэ шу 
полкхэр, 104-нэ шу-топгъауэ 
дивизионыр, химие эскадрон 
щхьэхуэр, связым и эс кадрон 
ныкъуэрэ комендант взводрэ. 

Шуудзэм хэтащ зауэлI 4508-
рэ, абыхэм ящыщу 2919-р 
 ады гэу, 568-р балъкъэру, 680-р 
уры су. КъищынэмыщIауэ, дзэм 
хэ тащ украинхэр, осетинхэр, 
куржыхэр, ермэлыхэр, журтхэр, 
къэзахъхэр, нэгъуэщIхэри. 1942 

гъэм и бадзэуэгъуэм дивизэм и 
Iыхьищым щыщу тIур зауэм 
хэкIуэдащ, лIыхъужьыгъэ зэра-
хьэу, бийм хэщIыныгъэ ирату. 

Зи лэжьыгъэр фейдэ къе-
гъэщIыным пымыщIа, «Жыла-
гъуэм дежкIэ мыхьэнэ хэха зиIэ 
щэнхабзэ проектхэм зегъэу-
жьынымрэ ахэр дэIыгъыным-
кIэ» центрым и «Мирт» проек-
тыр пхыбгъэкI хъунухэм ящыщу 
къалъытащ икIи Къэбэрдей-
Балъкъэрым Лъэпкъ Iуэху хэм-
рэ жылагъуэ проектхэмкIэ и 
министерствэм и субсидие къ-
ратащ. Проектым хэтхэм иджы 
къа  пэщылъщ, видео зэ пы щIэ-
ныгъэ Iэмалхэр къагъэсэбэпу, 
Ростов областымрэ Къалмы-
къымрэ лIыхъужьыгъэм и дерс-
хэр, конференцхэр щрагъэкIуэ-
кIыну, щIэныгъэ-практикэ зэ-
хуэс хэр къызэрагъэпэщыну, 
тхы дэдж ныбжьыщIэхэм я 
зэхыхьэхэр зэхашэну. 

Проектыр даIыгъащ Къэбэр-
дей-Балъкъэрым Егъэджэны-
гъэмрэ щIэныгъэмкIэ и минис-
терствэм, КъБР-м и Жылагъуэ 
палатэм, Ростов областым и 
Мартыновскэ куейм и адми нис т -
р ацэм, Урысейпсо лъэпкъ 
фрон тым и къудамэу республи-
кэм щыIэм. 

«Зы дивизэм и тхыдэм за уэм-
рэ мамырыгъэмрэ къызэ-
рыхэщыжыр» проектым ехьэ-
лIа хъыбархэр къыщывгъуэты-
нущ «Мирт»-м и сайтым http://
ano-mirt.ru, е абы и https://t.me/
dn_kbr. – телеграм каналым. 

Проектым и етIуанэ дерсыр 
2023 гъэм жэпуэгъуэм и 10-м 
щекIуэкIынущ Тэрч къалэм дэт 
кадет еджапIэ №3»-м. Проек-
тым и унафэщIыр Уэрдокъуэ 
Юлиещ - dn-kbr@mail.ru. 

ХЬЭЩЫКЪУЕЙ Олег. 

Жэпуэгъуэм и 7, 
щэбэт

Дохутырым и дунейпсо ма-
хуэщ

Архитектурэм и дунейпсо 
махуэщ

Письмом и дунейпсо ма-
хуэщ

ПсэупIэм и дунейпсо ма-
хуэщ

1952 гъэм къалъхуащ Уры-
сей Федерацэм и Президент 
Путин Владимир. 

1917 гъэм къалъхуащ УФ-м и 
цIыхубэ артист, КъБР-м и 
Къэрал саугъэтым и лауреат 
ТIыхъужь Алий.

Дунейм и щытыкIэнур
 «pogoda.yandex.ru» сайтым 
зэритымкIэ, Налшык пшэр 
техьэ-текIыу щыщытынущ. 
Хуа бэр махуэм градус 18, жэ-
щым градуси 10 щыхъунущ.

Жэпуэгъуэм и 8, 
тхьэмахуэ

Астрономием и дунейпсо 
махуэщ

УФ-м щагъэлъапIэ кхъухь-
хэм - псым тетхэми, псы щIа-
гъым щIэтхэми, уэгум итхэ-
ми - я командирхэм я ма-         
хуэр

1860 гъэм Бахъсэн цIыхубэ 
судыр къызэрагъэпэщауэ 
щытащ.

1928 гъэм къалъхуащ 
 филологие щIэныгъэхэмкIэ 
доктор, АКъУ-м и профессор, 
 ЩI ДАА-м и академик, АР-ми 

Зыгъэхьэзырар
БАГЪЭТЫР Луизэщ.

Гум дэбгъахуэр фэм къеIуатэ.
Лъэпкъ Iущыгъэ:

УФ-ми щIэныгъэхэмкIэ щIыхь 
зиIэ я лэжьакIуэ ЗекIуэхъу Ув-
жыкъуэ.

1935 гъэм къалъхуащ мэ къу-
мэш щIэныгъэхэмкIэ доктор, 
профессор Умар Анатолэ.

1939 гъэм къалъхуащ мэ къу-
мэш щIэныгъэхэмкIэ доктор, 
Къэбэрдей-Балъкъэр къэ рал 
мэкъумэш университетым и 
профессор Къагъырмэс 
Црай.

Дунейм и щытыкIэнур
«pogoda.yandex.ru» сайтым 
зэритымкIэ, Налшык уэфIу 
щы щытынущ. Хуабэр махуэм 
градус 22-рэ, жэщым градус 
12 щыхъунущ.

Жэпуэгъуэм и 9,
блыщхьэ

Пощтым и дунейпсо ма-
хуэщ 

1909 гъэм къалъхуащ убых 
тхакIуэ, журналист Щхьэплъы 
Зубейдэ.

1955 гъэм къалъхуащ ухуа-
кIуэ, хьэрычэтыщIэ, «ААА» 
фирмэм и унафэщI Къуршэ 
Валерэ.

1966 гъэм къалъхуащ акт-
рисэ, КъБР-м и Къэрал сау-
гъэтым и лауреат, КъБР-м 
щIыхь зиIэ и журналист Мысо-
стышхуэ Маринэ.

Дунейм и щытыкIэнур
«pogoda.yandex.ru» сайтым 
зэритымкIэ, Налшык уэшх 
къы щешхынущ. Хуабэр ма-
хуэм градус 12, жэщым граду-
си 7 щыхъунущ.

ЗгъэкIуащ жэщ псор нэбэнэушэу.
Мэпсалъэ уэшхыр - зэремыш.
Апхуэдэу батэ зэригъэшыр
си адыгэбзэу къысщохъуж.

АрщхьэкIэ щыткъым къызгурыIуэу 
уэшх гумэщIам и псалъэ къэс.
Къепсэлъри арагъэнщ куэдыIуэ,
нэхъыщхьэм моуэ зэ нэгъэс.

СыходэIухь нэху щыхукIэ уэшхым,
гурыщхъуэ гуэрхэри сощIыж.
КъыщIэкIмэ си бзэр сщыгъупщэжу -
нэхъ насыпыншэ къэгъуэтыж…

*   *   *
Йощэщ IэмыщIэм пшахъуэ гъущэр,
зы хьэдзэ Iэгум кIэрыпщIащ.
Зэпызоплъыхь ар, тхытхыу гущIэр, 
а цIыкIум си псэм щыщ къыпхощ.

КъыщIоплъэ си нэм, дзыхь имыщIу, 
къысфIощI, соплъыпэри, кIэзыз.
Си Iэгум илъыр сIэщIэщэщу
ар къыщIэнами согупсыс.

ИгъащIэм жаIэ пшахъуэр хэхъуэу,
хэхъуэнщ мы цIыкIури, мывэ хъуху.
Мин дапщэ хуей абы лIэщIыгъуэу,
дунейр щытыну апщIондэху?

Си пшахъуэ хьэдзэр псыежэхым
хэзгъэтIысхьащи, щIотIысыкI.
СогъэщIэгъуэж апхуэдэу щIэхыу
ар зэрыхъуари сигу пымыкI.

Ар къысщыхъуащ сэ псом нэхъ
хейуэ,

сутIыпщри - сыкъэгумэщIащ.
СфIэщIакъым мывэ хъуну хуейуэ, 
аращ и нэгу абы къищар…

*   *   *
ЩIымахуэ жэщым зилыгъуэжт.
ЩIыхьэбжэм къеныкъуэкъурт

 жьыбгъэр, 
арщхьэкIэ хэт къыщIигъэхьэнт.
Губжьынти, ихьэжынт ар губгъуэм.

Щхьэгъубжэ абджым тещтыхьат 
фIыуэ слъагъу гъатхэм и сурэтыр.
Абы си нэгу къыщIигъэхьэжт 
зэгуэр щытахэр си псэм хэту.

ЛIыжь гуэрым деж нэху
сыкъыщекIт, 

сыкъытрихуати щIыIэм гъуэгум.
Сэ нэху згъэщыну сыкъытричт, 
тхьэмадэр дэст мыхъейуэ жьэгум.

Ар зэращыщыр нэрылъагъут
зыгъэунэхуахэм закъуэныгъэр.
Къыпхуэхъущэнтэкъым псэлъэгъу,
къуимыгъэщIэнут игу щIэныкъуэр.

«Мыпхуэдэ щIыIэ къыщыхъуа 
сэ къысхуэщIэжыркъым», - 

щыжысIэм, 
и псалъэр лIыжьым гум къепхъуащ:
«Ужьыха жьэгурщ псом нэхъ

 щIыIэр…»

Сабиигъуэм щыщ

Сэ мафIэгухэм фIыуэ сыкъалъагъу, 
ар къызэрызэджэмкIэ къызощIэ.
Я зекIуапIэр ахэм мыгъунэгъу, 
ауэ щыблэкIынур зыхызощIэ.

Зэм си пщIыхьым къыхыхьэнщ
мафIэгу,

сехъуэпсэнщ къыдэплъхэм
и щхьэгъубжэм.

СитIысхьэнум къэнэжар зытIэкIут…
Сыкъигъэушынщ, кIыргъынщи

ди бжэр.

Блыным тещIэ ныбжьыр кIэзызынщ.
Сэ къыстрипIэжынщ шхыIэныр

 сянэм.
СфIэкIуэдынщи жейр, 

сегупсысынщ:
«Дэнэ сыздэкIуэнур, ар

къэзгъанэу?»

Гугъэр нэхъ ерыщу къыщIэкIынщ,
сыкIуэсэнщи, сытетынщ гъущI

гъуэгум.
Къэмыс щIыкIэ, гуфIэу,

 къызэджэнщ
гухэхъуэгъуэ къысхуэзыхь

мафIэгур.

Мис аргуэру зым и ужь сиплъащ,
зыхузогъэгусэ си фIэщIыпэу.
Сэ мафIэгухэм фIыуэ сыкъалъагъу,
ауэ щхьэ самышэрэ зыщIыпIи?..

*   *   *
Къыздехьри жьыбгъэм джэ

макъ щэху,

си сабиигъуэм мажэ си гур.
Си нэгум зэуэ къыщонэху
си гъащIэм щыщ а щIалэ цIыкIур.

Сыщалъхуа пщIантIэм къыдэзнат
а цIыкIур, сикIри зэрыт ныбжьым.
Иджы псэхугъуэ къызимыт
щIэсщIар апхуэдэу зэрызмыщIэм.

Ар зэпымычу щхьэпроплъ
и адэм щIыгъуу ихуа бжыхьым.
Зыхуэплъэ пшэхэр дэпу мэплъ,
уэгу гъунэм зыщралъэфыхьу.

Сэ схуэдэу зыри зэмыплъа
а цIыкIум и псэм, и нэм щIэтым.
КIыфIыгъэ фIыуэ имылъагъу,
дзыхэнущ, жэщыр къэсу щытым.

Къызэрызэджэр зэхызох,
сэ сыпэджэжкIэ - нэскъым жыжьэ.
Сыхуэзэжын абы къысщохъу,
абдеж жесIэнуращ сымыщIэр…

*   *   *
ХэдэIукI зэпыту макIуэ жэщыр, 
ар зыпэплъэр зэкIэ къэщIэгъуейщ.
Сэ содаIуэ жыгхэм къаIущэщым, 
гухэлъ щэху сыщIагъэдэIу нэхъей.

Къос си деж и макъыр псыежэхым, 
сабиигъуэм къыщызнарэ пэт.
Уэгум итщ зэхэкI-зэхыхьэу пшэхэр, 
ахэр гъащIэр здэкIуэм и щыхьэтщ.

Куэдщ щхьэусыгъуэр,
сэ сыгупсысэнум, 

Iэджэми я щэху къыслъагъэсынщ.
Зэхэсх псори сэ зэхуэсхьэсынущ, 
щIылъэм хужымыIэр дэнэ схьын?..

*   *   *
Жыгхэр мэсымаджэ, цIыхухэм

 ещхьу, 
ауэ тхьэмыщкIафэ замыщIын.
Сэ слъэгъуа жыг дапщэ и псэм

 еджэу, 
уафэм хуеIэу, хагъэтыхукIэ щIым.

ГъащIэм фIыщIэ хуащIыр сытым
 щыгъуи, 

мэIущащэ - псалъэ IэфI къагъуэт.
Зы къудамэ къатенамэ мыгъуу, 
ари гъатхэм къэгъэгъэну хэтщ.

Пщыхьэщхьэпэу къысхуэкIуа
гукъэкIыр 

жэщыр изгъэкIыху си фIэщ мэхъуж:
цIыхуу дунейм тетым яхэлIыкIым 
хуэдизыбзэ жыгхэми хогъукI…

*   *   *
Ар зэкIэ хъунщ, дыкъэгъэувыIэ, 
къэдгъащIэ и мурадыр уэгум.
Абы нэхъыфIу зыщIэ щыIэ 
къапэплъэр псэухэм тету гъуэгум.

Мы си гур и пIэм имызагъэ, 
ар къызыхэкIри фIыуэ сощIэ.
Iуэху Iэджэ и кIэм нэзгъэсакъым, 
итIани нэгъуэщI гуэрхэм сожьэ.

Ныжэбэ куэд зэзгъэзэхуэнущ, 
къэзмыгъэщIа нэгъуни хэту.
Мыпхуэдэ махуэ сыхэхуэну 
сэ сщIакъым, гъуэгухэм сащыхэдэм.

Дызытетар нэгъуэщI дунейуэ 
дэ абы щыгъуэм къысщохъужыр.
Си гугъэт гъуэгуу хъуар сысейуэ, 
зым сигу къэмыкIт сигъэщIэхъуну.

Иджы нэхъыбэр мэхъуж лъагъуэ,
дыздэкIуэм пабжьэм хэбзэхэжу.
Зызмыгъэгусэ, сымылъаIуэ -
абыхэм зы и мыхьэнэжкъым.

Ар зэкIэ хъунщ, дыкъэгъэувыIэ,
солъагъур, япэм дыхуэдэжкъым.
ГугъапIэ гуэрхэр щытми диIэу, 
дыхомыгъэхьэ къызэдэжэм.

Ди текIуэныгъэр зылъытэни 
къысхуэмылъагъу, сылъыхъуэ

пэтми.
Сыт тщIэнур, гъуэгум дыкъытенэм?
Сэ сщIам арат а упщIэр зэстыр…

*   *   *
Сыт щыгъуи сяпэ ищырт гъащIэр,
сылъэщIэмыхьэ защIэу кIуэрт.
КъэсщIакъым щIэх ар зэрымащIэр, 
къыздесхьэжьари сыту куэдт.

ЩIэпIащIэр гъащIэр къызгуроIуэ, 

и нэхъыбапIэр кIуа нэужь.
Ар илъэгъуамкIэ сэ къыстокIуэ, 
щыгъуазэр куэдым япэ йощ.

ЩызгъэкIуэдащ сэ Iэджи гъуэгум,
сфIэщIт згъуэтыжыну нэхъыбэж.
Сыт къэсхьэсар-тIэ мы си жьэгум?
Иджыри къэс сыпсэур пэж?..

Сонетхэр

311
Уэшх къыщешхым къэкIуа гупсысэр 
псоми хуэдэкъым - Iэнкун сещI.
Ар сфIощIыр псыфу, щIыIэм ису, 
уэшхым унэм къыщIихуам ещхьщ.

Уэшх нэужьми мыкIуэж щIэх дыдэ, 
гукъэкIыжхэр хуемышэжьэж.
ГукъэкIыжхэр къокI щIыпIэ куэдым, 
къокI гупсысэхэр нэхъ жыжьэж.

Мис аргуэру уэшхышхуэ къошхыр, 
зэм къысхуещI къэкIуэнум и гугъу.
Зыхуейр жеIэри, щIым хохьэжыр, 
уепсэлъэну мы уэшхым гугъущ.

Игу къихьэху къызэупщIми -
 сыщымщ,

си жэуапри хихьэнущи щIым…

312
Мы гъащIэм зэхуэмыкIуэ Iэджи

 хэтщ, 
нэхъыбэм здэзгъэзэнур

 къысхуэмыщIэ.
Хэт щхьэр теплъэхьэну, уи фIэщ

 пщIынур хэт - 
сыкъэзыгъапцIэм щыхуэсщI щыIэщ

 фIыщIэ.

Мы гъащIэм куэдрэ сегъэбэлэрыгъ,
къэкIуэн хуейр япэ къигъэкIуэнщ

 иужькIэ.
итIанэ си псэр хигъэтынщ бэлыхь, 
апхуэдэу щытын хуейуэ фIэкI

 сымыщIэу.

Мы гъащIэр къысхуэпэжу си фIэщ
 мыхъу, 

иужь зэманым ар къызгуроIуэжыр.
И IэфIымрэ и дыджымрэ я гугъу
сомыгъэщIыххэ - зыр адрейм

хуокIуэжыр.

Си фIэщ хъуа Iэджэ къозэуэжыр
 псэм, 

си фIэщ мыхъу гуэрхэрщ зэм
сызыгъэпсэур.

313
Сэ сыхуейт зэгупсысыр къэсщIэну 
уэшх блэкIам къигъэна псы инар.
Сыт, итыныр иужэгъум, ищIэнур,
ищIэу пIэрэ зэшыгъуэм пыщIар?

Уафэм фIэкI имылъагъуу псэунущ, 
щIым хыхьэжу кIуэдыху и лъэужь.
Ауэ, соплъри, и Iуэху зэрыхъунур 
къыгурыIуэу абы къысфIэмыщI.

ЩхьэщыкI пшэхэр абы
къызэпхощыр, 

япыщIащ - къэзылъхуар ахэращ.
Тетщ я гъуэгу къемыплъэкIыу пшэ

 хужьхэр, 
къагъэнар ямыщIэжми ярейщ.

УщимыIэмэ щIым насып, 
ущалъхуакIэ уэгу лъащIэм сыт…

314
Сэ щыуагъэу сщIам ущIэмыупщIэ.
СфIэщIурэ а псор зэзгъэзэхуэж,
Iэджэрэщ щысщIари нэхъыбэж.
КIэ абы щиIэнури сымыщIэ.

Си щыуагъэм щыхуэсщIыжи
фIыщIэ 

щыIэщ, сфIэщIу къысхуэхъуа сэбэп.
Ари зэщхьыр мыужьыхыж дэпщ, 
къызэщIэрыуэжу къонэ гущIэм.

Зэхохьэж щыуагъэу сщIар
игъащIэм,

ноби гугъэ Iэджэ сфIакъутэж.
Яхэтщ лейуэ сызыгъэукIытэж,
сыришэжу сабиигъуэ пащхьэм.

Щыуагъэшхуэм мэхъу къелынкIэ
 цIыхур, 

нэхъ шынагъуэр зэхыхьарщ
цIыкIу-цIыкIуу.

315
Аргуэру вагъуэ йожыр слъагъуу, 

мэункIыфI, псы щIыIэм хэхуа дэпу.
Къезыхужьар сыт Iуэху пIащIэгъуэт, 
зыIэщIэкIари дэнэт здэплъэр?

Ар хэтагъэнщ зыгуэр жиIэну 
псом дежкIи иIэу мыхьэнэшхуэ, 
щIэбуфэ афIэкIа мыхъуну.
Апхуэдэм хъурэт утегушхуэ.

УигъэIуэтэнт и щэхур уэгум,
здынэмысыпхъэм къыщепхьэкIыу?
АрщхьэкIэ ныкъуэт вагъуэм и гур 
тщхьэщыт дунейм щекIуэкIым

 щхьэкIэ.

ТекIуэдэжащ ар и гукъэкIым.
ПлъэмыкIыра хъунщ узыукIыр.

316
Жэуап зимыIэ упщIэр куэдт, 
яхэтт къыщежьи уафэ лъащIэм.
Зэманыр упщIэурэ екIуэкIт, 
сигъэкъуэншэжти - езыр хэкIт.
ЗытекIуэдар аращ си гъащIэр.

Сыздынэсар къэсщIэнт иджы 
щыжысIэм - къосыр гукъэкIыжхэр, 
зэгурыIуауэ къыщIэкIынт.
КъэзгъэщIа псор щIапщытыкIыж, 
къызэрысфIэщIми емыплъыжу.

ПыщIащ абыхэм ящыщ зым 
нэхъыщхьэр - упщIэм я упщIэжыр.
Жэуапыр стыну сыхьэзырт, 
арщхьэкIэ упщIэр

къысхуэщIэжкъым.

317
Сэ сыгъуэщащ, арщхьэкIэ сигу

 мыныкъуэ, 
сыкъыздикIа лъэныкъуэри сощIэж.
Псы цIыкIу мэз щIагъым

къысхуэгуфIэу щIож, 
сызэришэжынури къызгуроIуэ.

Мэз Iувым щIыгъуу гъащIэ сэ
соджэгу.

И бзум кърашыр, жыгхэм
къаIущэщыр 

мы си гум жиIэм зыхэсщIащ
зэрещхьыр.

ДызэгурыIуэнум къэнэжар
 зытIэкIущ.

Сэ сощIэ - хьэкIэкхъуэкIи щопсэу
 мэзым, 

къыспэмыувынуи сиIэкъым
 щыхьэт.

Сыхуэхьэзыру си гугъэжрэ пэт, 
схуэщIэнур сыт, апхуэдэ гуэр 

сыхуэзэм?

Абы сыгурыIуэну сыхэтынщ.
Ар езым дежкIэ сфIэщIкъым хъуну

 тынш.

318
КъиутIыпщмэ зэ акъужьым и бзэр, 
къыхыхьэжынщ пщыхьэщхьэм

и псэр.
ИджыкIэ сыту щым уэгу щIагъыр.
ИкI махуэр нэсу зыхэсщIакъым.
Акъужьым сожьэри сыщысщ, 
аргуэру гъащIэм согупсыс.

Къихьащи уэгум вагъуэ закъуэ, 
къыхоплъэ щIым щекIуэкIым

сакъыу,
къысхуэмыщIэж абы зэреджэр. 
Сыт сигу щIэныкъуэр абы щхьэкIэ?
Псэлъэгъу а вагъуэм сыхуэхъунт, 
зищIысыр псэр ищIэнкIэ хъунт.

ЗищIысыр псэр зыгуэркIэ
къасщIэм,

псысэщIэ къыхэхъуэнщ
си гъащIэм…

АЦКЪАН РусланУсэщIэхэр

Шхыныгъуэхэр

Псалъэзэблэдз

ФокIадэм и 30-м ди 
 газетым тета

псалъэзэблэдзыми 
 жэуапхэр:

ЕкIуэкIыу: 1. ЕтIуанэм. 
6. Жьэшхуэ. 7. БыныфI. 8. 
 Мэгъу. 9. Жэм. 11. ЩIэр. 12. 
Ар. 13. Зы. 14. Къуагъ. 18. 
 Iуач. 20. Хьэкъ. 21. Уэдрэ. 22. 
Еубыд. 23. УзэлъэIур.

Къехыу: 2. Удэмэ. 3. Ныб-
гъуэ. 4. ХьэщIэ. 5. Нысэ. 10. 
Магъ. 11. ЩIыIу. 15. Адэр. 
16. ЩхьэкIэ. 17. УкъещIэ. 19. 
Акъыл.

Нартыхур узыблэкI мыхъун гъавэщ

ФиIэм и уасэр 
щывмы щIэкIэ…

Жэмыкуэ

Шыуаным псы щIыIэ иракIэ, абы джэдыкIэ кугъуэ уда зыхэлъ 
шатэ хакIэ, фIыуэ зэIащIэри, мафIэм трагъэувэ. ЗэIащIэурэ да-
къикъи 5 - 6-кIэ къагъавэ. АдэкIэ нартыху хьэжыгъэ ухуэнщIар ха-
удэри, тхъу къыщIидзыху, дакъикъи 10 - 15-кIэ, зэIащIэурэ ягъа-
жьэ. Хьэзыр мэхъу щыжаIэм, зэIащIэурэ, кхъуей цIынэ упщIэта 
халъхьэ, шыгъушыпс щIыIэ хакIэ. Пщтыру Iэнэм трагъэувэ, шху 
щIыIэ и гъусэу.

Халъхьэхэр (цIыхуитI Iыхьэ):
псы щIыIэу - грамми 100, шатэу - грамм 500, джэдыкIэ кугъуэу 

- 1, нартыху хьэжыгъэу - грамми 115-рэ, кхъуей цIынэу - грамм 40, 
шы гъуу - узыхуейм хуэдиз.

КIэртIоф хьэнтхъупс 

Шыуаным тхъу иралъхьэри, мафIэ щабэм тету ягъэткIу. Абы 
зэпэплIимэурэ упщIэта бжьыныщхьэ халъхьэри, зэIащIэурэ 
ягъэлыбжьэ, шыбжий сыр хьэжа хакIутэ, зэIащIэурэ тхъуэплъ да-
хэ хъуху ягъэлыбжьэ. Абы зэIащIэурэ псывэ щIакIэ, мафIэ щабэм 
тету дакъикъитI-щыкIэ къагъэкъуалъэ. Абы халъхьэ IупщIэурэ 
упщIэта кIэртIоф. Псывэ къэнар щIакIэжри, шыгъу хадзэ, зэIа-
щIэ. Шыуаныщхьэр трапIэри, хьэзыр хъуху мафIэ щабэкIэ ягъа-
вэ. Хьэзыр хъуа хьэнтхъупсыр пэшхьэкум къытрахри, джэдгын, 
бурш хаудэ, шыуаныщхьэр трапIэжри дакъикъитхукIэ щагъэт. 
Пщтыру фалъэкIэ Iэнэм трагъэувэ. ЩIакхъуэ е лэкъум дашх. Ша-
ти хэзыкIэ щыIэщ.

Халъхьэхэр (цIыхуитI Iыхьэ):
тхъууэ - грамм 40, бжьыныщхьэ укъэбзауэ - грамм 35-рэ, псывэу 

- грамм 900, кIэртIоф укъэбзауэ - грамм 200, шыгъуу, шыбжийуэ, 
джэдгыну - узыхуейм хуэдиз.

«Адыгэ шхынхэр» тхылъым къитхыжащ. 

Пагагъэр цIыхум и мы-
хьэнэншагъэр къэзыгъэлъа-
гъуэщ.

*   *   *
ГъащIэр гуфIэгъуэншэ 

хъур къым зыгуэр лIэ щхьэ-
кIэ, апхуэдэ дыдэуи зыгуэр 
дыхьэшх щхьэкIэ нэхъ щабэ 
хъуркъым.

*   *   *
Насып кIэншэм нэхъ шына-

гъуэ хэту сщIэркъым цIыху 
гъащIэм.

*   *   *
Уи фIэщу упсэун папщIэ 

гъа щIэр кIэщIыщэщ. 
*   *   *

Нэхъ лъагапIэ дыдэм 
дэкIуеи фынущ цIыхур, ауэ 
абы куэдрэ тетыфынукъым. 

*   *   *
Зызыгъэгубзыгъэм и жьэр 

зэрызэтребгъэпIэн Iэма-
лу щыIэр зыщ – жиIэр пэжу 

Нартыхур Америкэ конти-
нентым кърашу XV лIэщIы-
гъуэм и кIэм, XVI лIэщIыгъуэм 
и пэм Евразием къахьэса пэт-
ми, ар лъэпкъ къэкIыгъэ зыхуэ-
хъуар куэдкъым. ЗэрытщIэ-
щи, гъавэхэкIыщIэхэр, хадэхэ-
кIыщIэхэр, жыгIэрысэ лIэужьы-
гъуэщIэхэр сыт хуэдэ лъэпкъми 
къабыл ищIын щхьэкIэ, ахэр 
езым къыдекIуэкI къэкIыгъэ 
гуэрым ещхьын хуейщ. ЕтIуа-
нэу, ахэр лъэныкъуэ зыбжа-
нэкIэ (бэвагъкIэ, фIагъкIэ, 
къы щагъэкI щIыгум зэрезэ-
гъымкIэ, цIыхум дежкIэ сэбэп 
зэрыхъумкIэ, н.къ.) ефIэкIын 
хуейщ «къэкIыгъэжьхэм». Аг-
ро номием къызэрилъытэмкIэ, 
хумрэ нартыхумрэ зэхуэдэ гъа-
вэ къэкIыгъэу зы гупым хохьэ. 

Хумрэ нартыхумрэ шхыны-
гъуэ къыхащIыкIхэмрэ ахэр 
къы зэрыхащIыкI щIэныпхъэ-
хэмрэ зыщ. Апхуэдэу щыщыт-
кIэ, нартыхур къыщежьэм, ар 
Европэми, Азиеми, Африкэ-
ми къабыл щызыщIар хур зи 
лъэпкъ гъавэхэкIыу щытахэ-
ращ. Иджыпс туи Европэмрэ 
Азиемрэ нартыхур щызыщIэ, 
щызышх лъэпкъ хэр ижь-
ижьыж лъан дэрэ хум елэжьу, 
зышхыу щы тахэращ. Адрей-    

ЩIэныгъэлIхэм куэд 
щIауэ  ядж бзухэм я 
«бзэм» хэлъ щэхур. ЗэкIэ 
абыхэм къащIэну зыхунэ-
сар къэрал зэмылIэужьы-
гъуэхэм къыщызылъэтыхь 
бзу зэщхьхэр зэрыпсалъэ-
ри, уэрэд къызэрырашри 
зэрызэтемыхуэрщ. 

*   *   *
КъызэрыгуэкI къэрэндащ-

кIэ километр 50 - 60 зи кIы-
хьагъ линие пхуитхъэнущ, е 
псалъэ мин 45-рэ пхуэтхы-
нущ. КъызэрыщIэкIымкIэ, 
къэ  рэндащ лIэужьыгъуэу 
570-рэ щыIэщ, я плъыфэхэр 
70-м нос, я быдагъ елъытауэ 
лIэужьыгъуэ 18-уэ зэщхьэ-
щокI.

*   *   *
Бэджыхъым и Iуданэ псы-

гъуэ цIыкIухэмкIэ дуней 
псор  къэпхухьауэ щытамэ, 
абы и хьэлъагъыр  грамм 
450-рэ хъуну арат. Ауэ а 
бэ джыхъыр нэхъ ди гъу-                 
нэгъу дыдэ Альфэ вагъуэм 
нэс дэпшеймэ, килограмм-
кIэ тэкъым, килограмм 
пщIы  бжыгъэхэмкIэтэкъым 
къызэрупщынур, атIэ тонн 
мин 500 хъунут. 

ЕкIуэкIыу: 3. Iэщым хузэ-
хащIэ Iус. 6. Бгым е Iуащхьэм 
и бгъуэщI. 8. Зи щхьэгъусэм 
къыбгъэдэкIыжа цIыхубз. 9. 
Вакъэдыж Iэмэпсымэ. 11. ЩIэ-
мыпхъуэжыфын хуэдэу, гъэ-
рым и лъакъуэм иралъхьэу 
щыта гъущI зэрыхъа. 12. 
Къэбэрдей усакIуэ, КъБР-м и 
ТхакIуэхэм я зэгухьэныгъэм и 
тхьэмадэу щыта. 15. Пхъурылъ-
хур къихьэмэ, псатхьэр … 16. 
Жэмтхьэлэ щыщ адыгэ гене-
рал. 17. Мыхужь-мыфIыцIэ, 
пхъэ сахуэ яжьэм ещхь. 18. 
… пыIэ. 20. Псалъэ дахэм … 
гъуэм бым къреш. 

Къехыу: 1. … вы бжьа къуэм 
къокI. 2. Адыгэ къэфэкIэ. 4. 
Губгъуэ лэжьакIуэ къызэры-
гуэкIыу щыта, Социалист Лэ-
жьыгъэм и ЛIыхъужь. 5. Ма-
фIэм фIыуэ ис химие эле-
мент, гын. 7. «Ленэ дахэкIей», 

хэм нартыхур къащтакъым. 
Пасэрей адыгэхэу хур куэ-

ду къэзыгъэкIыу щытахэм 
нар тыхур къазэрыIэрыхьэу 
псынщIэу яфIэфI, яфIэкъа-
был хъуащ. Сыту жыпIэмэ, 
япэрауэ, къызэрыщIэкIамкIэ, 
хукIэ ягъэхьэзыру щыта шхы-
ныгъуэ псори нартыхум къы-
хащIыкIыфырт. ЕтIуанэу, нар-
тыхум и бэвагъыр хум ейм 
нэхъ рэ куэдкIэ нэхъ инт, 
щIыпIэм фIы дыдэу езэгъырт. 
Ещанэу, нартыхур блэжьынкIэ, 
IупхыжынкIэ, зепхьэнкIэ куэд-

кIэ нэхъ псынщIагъуэт. Хум 
хуэдэу бгъэкъэбзэн, бужьгъэн, 
бгун хуейтэкъым. ЕплIанэу, 
нартыхур а зы щIыпIэм илъэс 
бжыгъэкIэ тепсэми, и бэва-
гъым кIэричыртэкъым, уз-
хэр къеуалIэртэкъым. Етхуа-
нэу, нартыху жэпкъыр мэ къум 
къыкIэрымыхуу Iэщым яш-
хырт. А псор къэплъытэмэ, 
щIыр зи мащIэ адыгэ 
мэкъумэ шыщIэхэм я деж-
кIэ нартыхур узыблэкI мы-
хъун гъавэу, мэкъу мылэу 
къыщIэкIащ. 

къэплъытэу, зэрыцIыхушхуэр 
уи фIэщ зэрыхъур жыпIэу, 
а сыхьэтым зыщыбгъэгъуп-
щэжын хуейуэ аращ. 

*   *   *
ФиIэм и уасэр щыв-

мыщIэкIэ, зи уасэр фщIэращ 
зыIэрывгъэхьэнур. 

*   *   *
ТщIэ псом къикIыр къыд-

гурыIуэу щытамэ, зэи зыри 
дымыщIэнкIэ хъунт. 

Шоу Бернард Джордж,
 драматург, 

философ, прозаик. 

Бзухэм
я бзэр

ГъэщIэгъуэнщ 

«Ечэнджэщ уи напэм», «Хэт 
ус IэщIиха?» уэрэдхэм щIэлъ 
псалъэхэр зытха. 10. УщIэнэщ-
хъеини ущIэдыхьэшхыни зы-
хэлъ къэхъугъэ. 11. Нанэр 
щыс щ цы … зэрихъэу. 13. Iэпс-
лъэпсым щыщщ. 14. Пхъэм 
къыхащIыкI хьэкъущыкъухэр 
зэрагъэтэмэм, дзитI зыIут 
Iэмэпсымэ. 19. ЦIыхубз щы-
гъын. 20. ХакIуитI абы щIэзэ-
гъэнукъым. 

Зэхэзылъхьар
МЫЗ Ахьмэдщ.

1 2

Фэ  фщIэрэ?

Зыгъэхьэзырар
НЭЩIЭПЫДЖЭ Замирэщ

ЦIыхушхуэхэм 
я гупсысэхэр

Дызэкъуэту

Редактор нэхъыщхьэ
ЖЫЛАСЭ Заур бэч

Дзэлыкъуэ районым хыхьэ Каменно-
мост къуажэм (Къармэхьэблэ) школа-
кIуэхэм футболымкIэ я зэпеуэр къызэ-
рагъэпэщат дзэ Iуэху хэхам (СВО) лIы-
гъэ щызэрихьэу хэкIуэда Щокъарэ За-
мир Хьэзрэталий и къуэм и фэеплъу. 

ЩОКЪАРЭ Замир Хьэзрэталий и къуэр 
1991 гъэм гъатхэпэм и 31-м Дзэлыкъуэ 
 районым хыхьэ Каменномост къуажэм 
къыщалъхуащ. 1997 гъэм а жылэм дэт 
курыт школ №2-м щIэтIысхьащ. ЗэрыщIэ-
са илъэс бжыгъэм къриубыдэу еджэным 
зэрыхуэгурыхуэри, спорт гупжьейхэм зэ-
рахэзагъэри нэрылъагъу къищIащ. Що-
къарэ Замир щыцIыкIум къыщегъэжьауэ 
футбол джэгукIэми дихьэхырт. Школым 
спорт и лъэныкъуэкIэ и зэфIэкIыр зэпеуэ 
зэмылIэужьыгъуэхэм къыщызыгъэлъэ-
гъуахэм, и щIыхьыр щызыIэтахэм 
ящыщщ. 

2008 гъэм Замир курыт еджапIэр къиу -
ха иужь, Къэбэрдей-Балъкъэр мэкъумэш 
академием щIотIысхьэ. 2013 гъэм ар 
 къеух, «инженер-механик» IэщIагъэр иIэу. 
А гъэ дыдэм Щокъарэ Замир дзэм ира-
джэ. Зыпэрыт IэнатIэм зэрыхищIыкIым, 
зэрыхэзагъэм гу лъызыта и унафэщIхэм, 
армэм къыкIэлъыкIуэ илъэсхэми хэтын 
папщIэ, «контракт» зэгурыIуэныгъэм Iэ 
щIидзыну къыхуагъэлъагъуэ. 

Щокъарэр ящыщщ дзэ Iуэху хэхам зэ-
ры щIидзэу япэу ягъэкIуахэм. Зэрыса тан-
кым и унафэщIу зэхэуэ гуащIэхэр ще-
кIуэкIа щIыпIэхэм щыIащ. 

Дзэ Iуэху хэхам щыхэтам, Щокъарэм зы-
къигъэлъэгъуащ жэуаплыныгъэ нэс зы-
хэлъ, Урысей Федерацэм и Конституцэм 
къызэригъэуву, дзэм щызекIуэ хабзэхэм 
зэрытетыным сыт и лъэныкъуэкIи ху-
щIэкъу лIыхъужь псэемыблэжу. 

Танкым и унафэщI, сержант нэхъыжь 
Щокъарэ Замир Хьэзрэталий и къуэр 
къэралым и пщэ къыдилъхьа къалэныр 
игъэзащIэу 2022 гъэм и мэлыжьыхьым 
хэкIуэдащ. 

Урысей Федерацэм и Президент Путин 
Владимир и УнафэкIэ и къулыкъур псэ-
емыблэжу зэрырихьэкIам папщIэ ЛIы-
гъэм и орден абы къыхуагъэфэщащ (езыр 
мыпсэужу).

ЛIыхъужьыр къыщалъхуа къуажэм 
 щащыгъупщэркъым, и цIэкIэ къыщы зэ-
рагъэпэщ футболымкIэ зэпеуэхэр. Мы-
гъэрейм хэтащ Дзэлыкъуэ, Бахъсэн 
 районхэм ящыщ командэхэр. Щокъарэ 
 Замир и фэеплъу Къармэхьэблэ къыкIэ-
лъы кIуэ илъэсми щызэхашэну зыхуаму-
рад зэ хыхьэм республикэм и адрей район-
хэм щыщ командэхэри кърагъэблэгъэ-
нущ. 

Фэеплъ зэхыхьэм дыздэкIуэм

Пщэдджыжьым жьыуэ Налшык дыдэ-
жащ, Щокъарэ Азэмэт и машинэм дису. 

«Дубки» хьэблэм дызэрыIукIам хуэ-
мыдэу, дунейм и щытыкIэм гъуэгум пша-
гъуэкIэ зыкъыщызэрихъуэкIати, тIэкIу гу-
завэ къэтщтат, «махуэр апхуэдэ защIэу 
къытхущIэкIыну пIэрэ?» - жытIэри. Ар-
щхьэ кIэ Сэрмакъ къуажэм пежэкIын 
щIэддзатэкъым дыгъэм и бзий гуакIуэхэм 
уафэгур къыщызыпхатхъыжам. 

Топ джэгум хухахар Къармэхьэблэ 
 къуажэкIэм иджырей мардэхэм тету къы-
щагъэщIэрэщIэжа стадионырт. Дызды-
Iухьар «Заря» («Нэхущ кIэху» - мы пса-

лъэхэри хэтхащ зэреджэм) зыфIаща топ 
джэгупIэ зыкъизыхрат. 

СпортымкIэ IуэхущIапIэр гъущI хъаркIэ 
къещIэкIати, и дыхьэпIэр, къытпагъэплъа 
фIэкIа умыщIэну, IугъэузэщIыкIат, щы-
зэблэкI псоми гуапагъэ я нэгум къищрэ я 
гум фIы зэрилъыр мычэму фIэхъус зэ-
раххэмкIэ къыуагъащIэрт. 

Пэж дыдэуи узыгъэгушхуэт, Iуэхур екIу 
зэрыхъуным и нэщэнэу, и щIэдзэгъуэм 
зыхуэзыгъэпс сабийхэмрэ абыхэм я па-
шэхэмрэ зэщыгуфIыкIыжрэ зэкIэлъхьэу-
жьу стадионым зэрызыщагъазэр щып-
лъагъукIэ. Топ джэгупIэ зэщIэлыдэр удз 
щабэ IэрыщIкIэ Iуву щIэгъэнат, «ярэби, 
мыбы дауэ дызэрытеувэнур?» жыди-
гъэIэу. 

Къуажэм дызышар Азэмэтщ, ауэ Iуэхур 
зэрекIуэкIынум нэхъ пасэу щыгъуазэ ды-
хуэзыщIари, и кIыхьагъкIэ зи нэIэ къыт-
тезыгъэтари, зэхэшакIуэ нэхъыщхьэу си 
щхьэкIэ къэслъытари Щокъарэ Русланщ. 
Аращ «Адыгэ псалъэм» икIа журна-
листым япэу къыспежьари, я лIакъуэм 
щыщу нэхъыжъ къалэныр зыгъэзащIэ 
 Толэ сыбгъэдэзышари. 

Зэпеуэм щIрагъэдзэным дакъикъэ бжы-
гъэфI иджыри зэриIэм гу лъыстати, нэ-
хъыжьым делъэIуащ зыщыщ лъэпкъым и 
къежьэкIэ хъуауэ къалъытэм кIэщIу щы-
гъуазэ дыхуищIыну.

Щокъарэхэ я къежьэкIар 

Пасэ зэманым КIахэм (Адыгейм) щыщу 
шу гуп бгым щхьэдэхри, абхъаз щIына-
лъэм ихьат. Здрагъэблэгъам щIалэ цIыкIу 
гуп я пщIантIэм щыджэгурт. Абыхэм моуэ 
зы IэфIей-лъэфIей цIыкIу яхэтт. КIуахэм 
ящыщ лIыр щIэупщIащ: «Мыр зейр хэт?» - 
жиIэри. «А цIыкIур зеиншэщ, ади ани имы-
Iэжу», - къратыжащ жэуап.

ТIэкIурэ щысыжа иужь, щIэупщIар ар-
гуэру къэпсэлъащ: «КхъыIэ, а щIалэ 
цIыкIур сэ къызэфт. Ар здэсшэнут!» 

Мохэр зэчэнджэщри, арэзы хъуащ къра-
тыну. ШыплIэм дэсу къашэсами, дап-
хуэдэу къахьами, сабийр КIахэм къагъэ-
сащ. 

Къезыхьэжьам ипIащ. ЩIалэ цIыкIур 
къэжэпхъащ, шым тесыфу ирагъэсащ. 
УнэцIэ етын хуейтэкъэ?! Чэнджэщащ, зэп-
сэлъащ. Зым, щIэупщIэ щIыкIэу, къыхилъ-
хьащ: «А щIалэм и унэцIэр езым иIы-
гъыжкъэ?» НыбжьыщIэри, «къарэщ» ху-
жыпIэну, фIыцIэ цIыкIут. Арати, «Щауэ 
 къарэ» цIэр теIукIащ. Абы иужькIэ, 
лъэпкъым зиубгъуащ, Къэбэрдейми Шэр-
джэсми щыIэ хъуащ. 

Зэхьэзэхуэр къызэIуах

Зэхьэзэхуэр къыщызэIуихым Щокъарэ 
Толэ сатыр-сатыру ирагъэувэкIа сабийхэм 
захуигъэзащ:

- Фи зэфIэкI къэвмыгъанэ! Зытевмы-
гъакIуэ! НэгъуэщI гуэру къыщIэкIми, ар 
«спорт» жыхуаIэращи, фи жагъуэ щIэф-
щIыни щыIэкъым. Абы щхьэкIэ фи пщIэ 
кIуэдынукъым. Дыфхуэарэзыщ. Фыу зын-
шэу, фынасыпыфIэу фыпсэуну, зауэ-банэ 
зэи фыхэмытыну Алыхьым къыщIигъэкI! 
Хьет жевгъэIэ! Iуэхум зевгъэузэщI! 

Зэхьэзэхуэм курыт еджапIи 4-м я лIы-
кIуэхэр щызэрихьэлIат. Ахэр Къармэ хьэ б-
лэ дэт школищым я спортсмен ныбжьы-
щIэхэмрэ Бахъсэнёнкэ жылэм дэт 1-нэ 
школым и цIэкIэ къэкIуахэмрэт. 

АдэкIэ мыбдежым къыщытхьынщ ды-
зыIущIа ди псэлъэгъухэм къыджаIам 
щыщ пычыгъуэхэр.

Щокъарэ Руслан: 
- Щокъарэ Замир Оренбург къалэм къе-

дза частхэм ящыщ зым къулыкъу щри-
хьэкIырт. Дзэ Iуэху хэхам щыщIидзэм, тан-
кым исхэм я пашэу япэ дыдэу кIуахэм 
ящыщщ.

Замир и анэ Алианэ: 
- ИлъэситIым къриубыдэу, зы унагъуэм 

щыщу си къуэм и адэшхуэри, и адэри, 
езыри, зым иужь адрейр иту, щыми ду-
неягъэр яхъуэжащ. Езы Замир зы къуэ 
къыщIэнащи, Тхьэшхуэм долъэIу гъащIэ 
кIыхь къритыну, и насып текIуэну! 

И щхьэгъусэ Алеся:
- Iуэхур къызэраIэтар, зэрырагъэ-

кIуэкIыр си гуапэ мэхъу, зауэм хэкIуэда си 
щхьэ гъусэм, пщIэ хуащIу, и цIэр къы-
зыхэкIа лъэпкъым, къуажэдэсхэм зэра-
гъэлъапIэм срогушхуэ.

Замир и шыпхъу Залинэ:
- ИкъукIэ ди гуапэщ си дэлъхум и цIэм, и 

фэеплъым апхуэдэ пщIэ зэригъуэтыр, 
дэри гулъытэ къызэрытхуащIыр. Мы 
Iуэхум и къызэгъэпэщакIуэхэми Тхьэр арэ-
зы къахухъу жызоIэ! 

Кумыщ Музарин:
- Нобэрей Iуэхум сыхэтыну, сабийхэм я 

деж щрагъэкIуэкI зэпеуэм сеплъыну 
 къекIуэлIахэм сащыщщ. Зауэм хэкIуэдам 
и цIэр уахътыншэщ. Сабий къигъэнащи, 
абыи и адэр щымыгъупщэу, гъащIэ дахэ 
игъуэтыну Алыхьым долъэIу! Езы зэ-
хьэзэхуэм и гугъу тщIынщи, ныбжьы щIэ-
хэм я гум ар IэфIу къызэринэнум шэч 
 къытесхьэркъым. Мыпхуэдэ зэхыхьэхэм, 
гъэсэныгъэми зэрыхуэгъэзам къыхэкIыу, 
я мыхьэнэр ину къызолъытэ. 

Джатэ Заур:
- ЩIалэр здэщыIам лIыгъэ щызэри-

хьащ, и адыгэ напэри щиIыгъащ. И адэр, 
Хьэзрэталий, ди ныбжьэгъуу, зы класс ды-
щызэдеджауэ щытащ. Абы иужькIи ды-
зэдекIуэкIыу, ерыскъыи зэдэтшхыу ды-
къэгъуэгурыкIуащ. ЗэкIэлъхьэужьу ду-
нейм ехыжащи, псори здэкIуам Алыхьым 
щигъэтынш. Щокъарэхэ нобэ къызэра-
гъэпэща мы Iуэхур щапхъэгъэлъагъуэу 
цIыхухэм я гум къинэну Тхьэм жиIэ!

Мырзэбэч МуIэед:
- Къармэхьэблэ дэт курыт еджапIэ                

№2-м щIэс цIыкIухэм я гъусэу мыбы сы-
къехащ. Замир и адэ тхьэмыщкIэри мы 
къуажэм щызигъунэгъуащ. Езы щIалэри, 
5-нэ клас сым щIэсу, нэмыцэбзэм щы-
хуезгъэджащ. Нэмыс зыхэлът, дэбгъуэн 
щымыIэу хъарзынэ цIыкIут, псэр дэ-
зыхьэхт, нэхъыжь-нэхъыщIэ зыщIэт, жы-
IэщIэт. 

Щокъарэ Линэ:
- Каменномост къуажэм дэт курыт школ 

№2-м сыщIэсщ, 8-нэ классым сыщоджэ. 
Дэ, еджакIуэ цIыкIухэм, ди дежкIи Що-
къарэ Замир и дуней тетыкIар, и псэукIар, 
дымыгъэщIэгъуэн тхузэфIэмыкIыу, ды-
зыгъэгушхуэщ. Ди дэлъхур псэзэ пылъ-
хьэпIэ щихуэм, лIыгъэрэ хахуагъэу зэри-
хьар щапхъэ зытетх хъунщ. И фэеплъу 
къызэрагъэпэща нобэрей зэхьэзэхуэм 
 кърихьэлIахэми Тхьэр арэзы къахухъу жы-
доIэ. 

Стадионым дыхуеплъэкIыу

Зэхьэзэхуэр зэрекIуэкIымкIэ къедгъэ-
зэкIыжынщи, сабийхэр зыхэт коман-
диплIым я зэпеуэр и кIэм щынэблагъэм, 
губгъуэм и адрей лъэныкъуэмкIэ бали-
гъхэри зэры щызэдэджэгум гу лъыттащ. 

«Хэту пIэрэ мыхэри?» - дгъэщIагъуэу 
дыздегупсысым зэпеуэхэр щызэхаша 
 махуэми абы иужькIи псэлъэгъу нэхъыщ-
хьэу диIа Щокъарэ Азэмэт къыд жиIащ я 
лIакъуэм щыщу Черкесск къикIахэмрэ ди 
республикэм щыпсэухэмрэ, «зэныбжьэ-
гъугъэ зэIущIэ» фIащу, футболымкIэ я 
зэфIэкI къызэрагъэлъагъуэр.

И кIэухри удэзыхьэхт

Зэхьэзэхуэр иуха нэужь, сабийхэр ар-
гуэру сатыр-сатыру ирагъэувэкIащ. Нэ-
рылъагъут, я нэ цIыкIухэр къицIыщхъукI-
ми, и пэщIэдзэм хуэмыдэу къызэры зэ-
щIэплъари, тIэкIу зэрешари. 

Къыхэдгъэщынщи, хуабжьу дгъэщIэ-
гъуащ джэгуахэм ящыщу зыри гулъы-
тэншэу мы зэIущIэм къызэрыщамыгъэ-
нар. ТекIуаи-темыкIуаи, зэрыжаIэу! 

Мыдрейуэ, зэхьэзэхуэ щыхъукIэ, абы, 
Щокъарэ Толи зэрыжиIауэ, япэ ищаи, 
яужь къинаи, къахэжаныкIаи къахэкIащ. 
Мыбдежым, псори къыщытхуемыбжэкI-
ми, зыбжанэм я гугъу щытщIынщ.

Зэпеуэм япэ увыпIэ къыщызыхьар 
 Бахъсэнёнкэ дэт спорт школым и гъэсэн 
цIыкIухэрщ. ЕтIуанэ хъуащ зэхьэзэхуэр 
щекIуэкIа Къармэхьэблэ и курыт еджапIэ 
№2-м щIэс спортсмен ныбжьыщIэхэр. 
Ещанэр хуагъэфэщащ а къуажэ дыдэм 
дэт курыт школ №1-м щеджэхэм. 

КъызэралъытамкIэ, гъуащхьэтет къа-
лэныр нэхъыфIу ягъэзэщIащ Абду Ра-
сулрэ Даур Рэмэзанрэ, гъуащхьэхъумэ 
пщэрылъыр дэгъуэу ягъэзэщIащ Кумыщ 
Рэмэзанрэ Аслъэн Идаррэ. Гъуащхьауэ-
хэм къахэжаныкIащ Маргъущ Къазбэчрэ 
Джэрыджэ Темырланрэ.

Къыхэгъэщыпхъэщ, стадионым къе-
кIуэлIахэр IэфIыкIи псыIэфIи зэрыщамы-
гъэщIар. КъинэмыщIауэ, жыжьэ къикIа-
хэмрэ бысымхэм ящыщ нэхъыжьхэмрэ 
папщIэ Iэнэ щхьэхуи яухуат, ерыскъышхуи 
къаIэтат. Мы иужьрейр къыщызэрагъэ-
пэщар Къармэхьэблэрэ Чыщбалъкърэ я 
зэхуакум иIэ щIыпIэ дахэм деж щаухуа зы-
гъэпсэхупIэрт. 

Тхыгъэри сурэтхэри
КЪУМАХУЭ  Аслъэн ейщ.

Зэхьэзэхуэм и къызэгъэпэщакIуэхэр.

Щокъарэ Замир и къуэ Юсуф.

Зэпеуэм хэтахэр.


